
² ¶ ð à
 ÐàÎîºØ´ºð  15-25        2016 Â.         ÂÆì  27   (2115) î²êÜúðÚ² ÂºðÂ   Ðð²î²ð²ÎìàôØ ¾ 1951 Â.     ¶ÆÜÀª 120 ¸ð²Ø

Èñ³ïáõ

²ñï³¹ñáõÃÛáõÝ ¾ç 4

Üáñ ï»ËÝáÉá·Ç³Ý»ñ ¾ç  6

Ø³ëÝ³·»ïÇ ËáñÑáõñ¹Á ¾ç 7

ՀՀ գյուղատնտեսության նախարար Իգնատի Առաքելյանն ընդունել է ՀՀ-ում Ֆրանսիայի արտա
կարգ և լիազոր դեսպան Ժան-Ֆրանսուա Շարպանտիեին: 

Հանդիպման սկզբում դեսպանը շնորհավորել է Իգնատի Առաքելյանին՝ նախարարի պաշտոնում 
նշանակվելու առթիվ և հույս հայտնել, որ նրա պաշտոնավարման ընթացքում հայ-ֆրանսիական հա
րաբերությունները գյուղատնտեսության ոլորտում կշարունակվեն զարգանալ և ընդլայնվել: §Մեզ 
համար շատ կարևոր է Ֆրանսիայի հետ համագործակցությունը գյուղատնտեսության ոլորտում, 
ֆրանսիական ներդրումներով տարբեր ծրագրերի իրականացումը և փորձի կիրառումը մեր երկրի 
ագրարային բնագավառում: Ֆրանսիան մեծ աջակցություն է ցուցաբերում Հայաստանում գյուղատն
տեսության ոլորտի զարգացման համար, իրականացվում են համատեղ ծրագրեր, կազմակերպվում 
խորհրդատվություններ: Հուսով ենք, որ այս ոլորտում ձևավորված երկկողմ սերտ հարաբերություն
ները ոչ միայն կշարունակեն աստիճանաբար զարգանալ, այլև իրենց գործնական դրսևորումը կունե
նան տարբեր ճյուղերում¦,- նշել է Իգնատի Առաքելյանը:

Ընդգծելով, որ հայ-ֆրանսիական համատեղ ծրագրերը բարեհաջող են ընթանում` նախարարը 
միաժամանակ հնարավոր է համարել ընդլայնել համագործակցության շրջանակները և առաջիկայում 
համատեղ քայլեր ձեռնարկել, մասնավորապես, ինտենսիվ այգիների հիմնման, ջերմոցային տնտե
սությունների ստեղծման, կոոպերացիայի զարգացման և այլ ուղղություններով: Այս համատեքստում 
նախարարը շեշտել է, որ այսօր անհրաժեշտ է զարգացնել ագրարային բնագավառի հատկապես այն 
ուղղությունները, որոնք թույլ կտան ավելացնել գյուղացիների և փոքր ու միջին ֆերմերների եկա
մուտները:  

Դեսպան Ժան-Ֆրանսուա Շարպանտիեն իր հերթին վերահաստատել է ֆրանսիական կողմի 
պատրաստակամությունը խորացնել ագրարային ոլորտում երկու երկրների միջև ձևավորված ակ
տիվ փոխգործակցությունը:

Դեսպանն առանձնակի կարևորել է նաև Ֆրանսիայի զարգացման գործակալության կողմից 
Հայաստանի գյուղատնտեսության ոլորտում իրականացվող ծրագրերի հաջող ընթացքը և ընդգծել 
դրանք շարունակելու մտադրությունը: Տեղեկացրել է նաև, որ դեկտեմբեր ամսին նախատեսվում է 
անցկացնել ապակենտրոնացված համագործակցության հայ-ֆրանսիական համաժողովի հերթա
կան նիստը, որի քննարկման թեմաների մեջ ներառված են նաև գյուղատնտեսությանն առնչվող հար
ցեր: Դեսպանը հրավիրել է ՀՀ գյուղատնտեսության նախարարին մասնակցել այդ միջոցառմանը:

Հայ-արգենտինյան համագործակցություն
ՀՀ գյուղատնտեսության նախարար Իգնատի Առաքելյանն   ընդունել է ՀՀ-ում Արգենտինա

յի Հանրապետության արտակարգ և լիազոր դեսպան Գոնզալո Ուրրիոլաբեիտիայի գլխավորած 
պատվիրակությանը:

 Դեսպանը շնորհավորել է Իգնատի Առաքելյանին՝ ՀՀ գյուղատնտեսության նախարարի պաշ
տոնում նշանակվելու առթիվ և շնորհակալություն հայտնել ջերմ ընդունելության համար` շեշ
տելով, որ  գյուղատնտեսությունը հայ-արգենտինյան տնտեսական փոխգործակցության համար 
առանձնահատուկ կարևորություն ունեցող ոլորտ է: §Հայաստանի   և Արգենտինայի միջև գյու
ղատնտեսության ոլորտում ձևավորվել են երկկողմ գործակցության լավ ավանդույթներ, և առկա 
են հստակ  նախադրյալներ՝ այդ համագործակցությունը խորացնելու համար: Մենք պատրաստ 
ենք բոլոր հարցերում աջակցություն ցուցաբերել, որպեսզի արգենտինյան փորձը և տեխնոլո
գիական առաջընթացը կիրառություն գտնեն երկրի գյուղատնտեսության տարբեր ճյուղերում`  
գյուղմթերքի արտադրողականության և որակի բարելավման նպատակով¦, - նշել է նախարար 
Առաքելյանը:

Գոհունակություն հայտնելով Հայաստանի և Արգենտինայի միջև առկա  համագործակցութ
յան բարձր մակարդակի առնչությամբ` դեսպան Ուրրիոլաբեիտիան հավելել է, որ վերջին տարի
ներին երկու երկրների մասնագետները փոխայցեր են կատարել  գյուղատնտեսության ոլորտում 
համագործակցության  հնարավոր ուղիներն ուսումնասիրելու, փորձի փոխանակման, ծրագրերի 

Հարգելի գործընկերներ,
Ուրախ եմ շնորհավորել Ձեզ մասնագիտական տոնի` 

Գյուղատնտեսության աշխատողի օրվա առթիվ:   Որպես 
ոլորտի գլխավոր պատասխանատու` ցանկանում եմ շնոր
հակալություն հայտնել ֆերմերներին, գյուղատնտեսներին, 
վերամշակող արդյունաբերության ճյուղի աշխատակիցնե
րին, գիտնականներին, գործարարներին և ոլորտի բոլոր 
աշխատողներին ողջ տարվա նվիրված և բարեխիղճ աշխա
տանքի համար: Գյուղատնտեսությունն այսօր մեր երկրի 
տնտեսության կառուցվածքում ծանրակշիռ մասնաբաժին 
ունեցող ճյուղերից է, միևնույն ժամանակ ոլորտում առկա 
են համակարգային խնդիրներ, ագրոբարեփոխումները մե
զանում  այլևս այլընտրանք չունեն, մենք միասին պետք է 
առաջ շարժվենք, գյուղոլորտում քայլ առ քայլ ձևավորենք 
բիզնես վարելու նոր մտածողություն և նոր մշակույթ, գոր
ծուն քայլեր իրականացնենք §պետություն-արտադրող-վե
րամշակող¦ շղթայի կապերն ամրապնդելու և ընդլայնելու 
ուղղությամբ:

Մաղթանքս է, որ գյուղատնտեսությամբ զբաղվելը ոչ 
միայն հանապազօրյա հացի և գոյատևման խնդիր լուծի, 
այլև դառնա եկամտաբեր գործունեություն, որն արժանա
պատիվ կեցություն կապահովի և հաջողակ բիզնես կդառ
նա: Ցանկանում եմ, որ  հայ գյուղացին  երկու ոտքով ամուր 
կանգնի հայրենի հողի վրա, զբաղվի իր սիրած  աշխատան
քով և լիարժեքորեն հոգա իր ընտանիքի կարիքները` վաղ
վա օրվա հանդեպ վստահության զգացումով:

Հավաստիացնում եմ, որ սրանք պարզապես բարի 
ցանկություններ չեն, գյուղացու հոգսերն ու խնդիրները 
միշտ լինելու են առաջնահերթությունների շարքում, և մենք 
իրականացնելու ենք զարգացման ծրագրեր՝ ոլորտն առա
վել բարենպաստ և շահութաբեր դարձնելու հեռանկարով: 
Իհարկե ամենամեծ ցանկության դեպքում անգամ բոլոր 
հարցերը միանգամից լուծել հնարավոր չէ, սակայն լիա
հավատ եմ` համատեղ  աշխատանքի շնորհիվ հնարավոր է 
հասնել հաջողության և լուրջ ձեռքբերումների:

Վերստին շնորհավորում եմ այս հիշարժան օրվա առ
թիվ` մաղթելով   առողջություն, բարեկեցություն, առաջըն
թացի ձգտում, վստահություն սեփական ուժերի և հավատ 
երկրի ապագայի հանդեպ:

Ä 1

Գործարար կապերի հաստատում

ä²ÞîàÜ²Î²Ü

ՀՀ գյուղատնտեսության նախարար Իգ
նատի Առաքելյանն ընդունել է Հայաստանում 
Լիբանանի Հանրապետության արտակարգ և 
լիազոր դեսպան Ժան Մաքարոնին` երկկողմ հա
մագործակցության հեռանկարները քննարկելու 
նպատակով: 

Հանդիպման սկզբում դեսպանը շնորհավորել 
է Իգնատի Առաքելյանին՝ ՀՀ գյուղատնտեսութ
յան նախարարի պաշտոնում նշանակվելու առ
թիվ և մաղթել արդյունավետ աշխատանք:  §Ես 
տեղյակ եմ, որ Հայաստանի և Լիբանանի միջև 
գյուղատնտեսության ոլորտում ձևավորվել են 
սերտ հարաբերություններ, Լիբանանի դեսպա
նատունը ձեռնարկում է մեր երկրի գյուղատն
տեսության ոլորտի զարգացմանն ուղղված նա
խաձեռնություններ, լիբանանցի գործարարները 
շահագրգռված են Հայաստանում ներդրումներ 
իրականացնելու գործում: Կցանկանայի շեշտել, 
որ մենք պատրաստ ենք լիբանանյան կողմի հետ 
համագործակցել տարբեր ուղղություններով և 
քննարկման առարկա դարձնել ներկայացվող 
առաջարկները¦, - ողջունելով հյուրին` նշել է նա
խարար Իգնատի Առաքելյանը:

Որպես համագործակցության հնարավոր 
ուղղություն` նախարարն առաջարկել է ու
սումնասիրել համատեղ ձեռնարկությունների 
ստեղծման հնարավորությունը:

Դեսպան Ժան Մաքարոնն իր հերթին հա
մառոտ ներկայացրել է լիբանանյան գործա
րարների կատարած ներդրումները Հայաստա

նի գյուղատնտեսության ոլորտում` հատկապես 
կարևորելով §Գարդենիա Լեբանիզ Ֆարմս¦ 
ընկերության գործունեությունը, որի ջանքերով 
2015 թվականի մայիսին Կոտայքի մարզի Եղ
վարդ համայնքում հիմնվել են §պեկան¦ տեսա
կի ընկուզենու այգիներ: Հյուրը նաև տեղեկաց
րել է, որ լիբանանցի գործարարները ներկայումս 
մեծապես հետաքրքրված են ներդրումներ իրա
կանացնել Հայաստանի գյուղատնտեսության 
ոլորտի տարբեր ճյուղերում, մասնավորապես` 
կարտոֆիլի վերամշակման ոլորտում:

Հանդիպման ավարտին նախարարը ևս մեկ 
անգամ պատրաստակամություն է հայտնել 
աջակցություն ցուցաբերել գյուղատնտեսության 
ոլորտում հայ-լիբանանյան համագործակցութ
յան ընդլայնման և նոր գործարար կապերի հաս
տատման հարցում:

Նոր ծրագրերի իրականացում

Վարչապետ Կարեն Կարապետյանն ընդունել է Բրազիլիայի 
Դաշնային Հանրապետության գյուղատնտեսության, անասնա
պահության և մատակարարման նախարարի տեղակալ Էումար 
Նովացկիի գլխավորած պատվիրակությանը: 

Վարչապետը ողջունել է պարոն Նովացկիի այցը մեր երկիր 
և հույս հայտնել, որ այն կնպաստի հայ-բրազիլական տնտեսա
կան կապերի հետագա զարգացմանն ու ընդլայնմանը: Կարեն 
Կարապետյանը կարևորել է գյուղատնտեսության ոլորտում եր
կու երկրների միջև կապերի խորացումը, փորձի փոխանակու
մը, համատեղ ծրագրերի իրականացումը, ինչին կնպաստի նաև 
2016 թվականի օգոստոսին երկու երկրների գյուղատնտեսութ
յան նախարարությունների միջև ստորագրված §Գյուղատն
տեսության բնագավառում համագործակցության մասին¦ փո
խըմբռնման հուշագիրը: 

Վարչապետն ընդգծել է, որ գյուղատնտեսության ոլորտը 
կառավարության համար ունի չափազանց կարևոր նշանա
կություն, և առաջիկայում գործադիրն առաջարկելու է այս բնա
գավառի զարգացմանը միտված նոր մեխանիզմներ: §Մենք 
բաց ենք համագործակցության համար և պատրաստ համա
տեղ ներդրումային ծրագրերի իրականացմանը, ինչպես նաև 
բրազիլական կապիտալի՝ Հայաստան ներհոսքին¦,- ասել է Կա
րեն Կարապետյանը: 

Էումար Նովացկին նշել է, որ իր երկիրը շահագրգռված է 
Հայաստանի հետ ներդրումային ծրագրերի իրականացմամբ, 
ինչպես նաև երկկողմ առևտրաշրջանառության ծավալների 
ավելացմամբ: 

Հայ-արգենտինյան համագործակցություն

իրականացման նպատակով,  և այդ համատեքստում   նոյեմբեր ամսին ակնկալվում է արգենտի
նացի մասնագետների հերթական այցը Հայաստան:

Դեսպանը նշել է, որը Հայաստանում են 
նաև Գյուղատնտեսական փորձարկումների 
տարածաշրջանային կոնսորցիում (CREA) 
խմբի ներկայացուցիչները, ովքեր կհանդիպեն 
ՀՀ գյուղատնտեսության նախարարության 
պատասխանատուների հետ` մասնավորա
պես կաթնամթերքի արտադրության և լոլիկի  
մշակության ոլորտներում մասնագիտական 
քննարկումներ ունենալու և իրենց աշխատան
քային մեթոդաբանությունը ներկայացնելու 
նպատակով: Այն Արգենտինայում կիրառվում է 
1960 թվականից և հաջողություններ է գրանցել 
տարբեր երկրներում:   Բացի այդ, նախատես
վում է՝ §Արմպրոդէքսպո¦ միջազգային մասնա
գիտական ցուցահանդեսի շրջանակում, կազ

մակերպել սեմինար առավել լայն  մասնագիտական շրջանակների համար:
 Ողջունելով նախաձեռնությունը` Իգնատի Առաքելյանը կարևորել է մասնավոր ոլորտին այդ 

աշխատանքներում ներգրավելու և իրազեկելու հարցը: Հանդիպման ընթացքում քննարկվել են 
երկկողմ հետաքրքրություն ներկայացնող  մի շարք այլ հարցեր ևս:

ՀՀ գյուղատնտեսության նախարար Իգնատի 
Առաքելյանն ընդունել է §Հայաստանի զարգաց
ման նախաձեռնություններ¦ (IDeA) հիմնադրամի 
ներկայացուցիչներին` համագործակցության հնա
րավոր հեռանկարները քննարկելու նպատակով:

Նրանք շնորհավորել են Իգնատի Առաքելյա
նին՝ ՀՀ գյուղատնտեսության նախարարի պաշ
տոնում նշանակվելու կապակցությամբ և մաղթել 
հաջողություններ և արդյունավետ աշխատանք: 
Այնուհետև հիմնադրամի ներկայացուցիչները նա
խարարին համառոտ ներկայացրել են ընթացիկ 
ծրագրերը` շեշտելով, որ գյուղատնտեսության 
բնագավառը հիմնադրամի ուշադրության կենտ
րոնում է: Նշվել է, որ ՀՀ գյուղատնտեսության նախարարությունը IDeA հիմնադրամից ակնկալում 
է համագործակցություն ոլորտի տարբեր ճյուղերում. որպես հնարավոր ուղիներ՝ մատնանշվել են, 
մասնավորապես, փոքր ու միջին ձեռնարկատերերին աջակցելու նպատակով մարզերում որակյալ 
գինու և օղու արտադրության կազմակերպումը, նորագույն տեխնոլոգիաների ներդրումը, անտա
ռային ռեսուրսների պահպանումը, արդյունավետ կառավարումը և այլն:

Ընդգծելով, որ այսօր Հայաստանում խիստ կարևոր է էկոտուրիզմի զարգացումը, ինչպես նաև 
խաղողագործական և գինեգործական հնագույն ավանդույթների պահպանումը, զարգացումն ու 
տարածումը` հիմնադրամի ներկայացուցիչները համոզմունք են հայտնել, որ համատեղ ուժերով և 
ստույգ նախանշված թիրախային ծրագրերի միջոցով, հնարավոր կլինի երկրում շոշափելի արդ
յունքների հասնել թե՛ տուրիզմի, թե՛ ալկոհոլային խմիչքների արտադրության զարգացման հար
ցում, ինչպես նաև նպաստել այս բնագավառում սննդամթերքի անվտանգության ապահովմանը:

Կողմերը համակարծիք էին, որ հատկապես՝ գինեգործության ոլորտում այսօր խիստ արդիա
կան է ստանդարտացման համակարգի ներդրման անհրաժեշտությունը: Այս համատեքստում նա
խարար Իգնատի Առաքելյանն առաջարկել է գինեգործության և խաղողագործության ոլորտում 
մշակել և իրականացնել պիլոտային ծրագիր` միջազգային կառույցների և մասնավոր հատվածի 
ներկայացուցիչների ներգրավմամբ:

Ստեղծենք մրցունակ և եկամտաբեր  
արժեքներ

Պարենի համաշխարհային օրվան ընդառաջ, ՄԱԿ-ի Պարե
նի և գյուղատնտեսության կազմակերպությունը, Հայաստանի 
ազգային ագրարային համալսարանի ուսանողների համար, 
օրերս  կազմակերպել էր այցելություն՝ ծիրանի, խաղողի կոլեկ
ցիոն ու ցուցադրական այգիներ և բաց դաս, որին մասնակցել 
են ՀՀ գյուղատնտեսության նախարար Իգնատի Առաքելյանը և 
ՄԱԿ-ի մշտական համակարգող Բրեդլի Բուզզետոն: 

Միջոցառմանը ներկա էին նաև՝ ՄԱԿ-ի Պարենի համաշ
խարհային ծրագրի Հայաստանյան գրասենյակի ներկայացու
ցիչ Պասկալ Միշոն, ՄԱԿ-ի Պարենի համաշխարհային ծրագրի 
Հայաստանյան գրասենյակի ներկայացուցչի օգնական Գայանե 
Նասոյանը, պաշտոնատար այլ անձինք:

Նախարարը ծանոթացել է կոլեկցիոն այգիներում կատար
ված աշխատանքներին: Խաղողի կոլեկցիոն այգու հիմնման 
համար այստեղ հավաքագրվել է մոտ 280 սորտ՝ Հայաստանի 
խաղողագործական բոլոր գոտիներից, բացառությամբ հյուսիս-
արևելյանի, իսկ ծիրանի այգում` 82 սորտ, ներդրվել են նորա
գույն տեխնոլոգիաներ։ 

Նախարարը, ողջունելով միջոցառման մասնակիցներին, 
շնորհակալություն է հայտնել Միավորված Ազգերի կազմակեր
պությանը, Պարենի և գյուղատնտեսության կազմակերպությա
նը՝ գյուղատնտեսության ոլորտում ցուցաբերվող աջակցության 
համար` հավելելով, որ Հայաստանն ունի բավարար ներուժ՝ իր 
համեստ ներդրումն ունենալու պարենի ապահովության հա
մաշխարհային խնդիրների լուծման հարցում` տեղական ագ
րոարտադրանքի արտահանման միջոցով:

 Այնուհետև նախարար Իգնատի Առաքելյանն իր խոսքն 
ուղղել է Ագրարային համալսարանի ուսանողներին. §Աշխար
հը շատ արագ է փոխվում, փոխվում են բնակլիմայական պայ
մանները, և այս պարագայում միայն ասել, որ մենք ամենալավն 
ենք, մեր ծիրանն ամենահամեղն է և դրանով բավարարել, ճիշտ 
չէ: Մենք պետք է ստեղծենք արժեքներ, որոնք մրցունակ կլինեն 
և եկամուտ կբերեն, սելեկցիայի շնորհիվ սորտերը դարձնենք 
առավել բերքատու և դիմացկուն` պահպանելով հայկական 
համային հատկանիշները: Այս հարցում հատկապես կարևոր 
է Ագրարային համալսարանի կադրերի մասնագիտական որա
կի ապահովումը, քանի որ այսօր աշխատաշուկայում, ցավոք, 
ունենք լավ մասնագետների պակաս: Օգտվեք այս հնարավո
րությունից, զարգացրեք Ձեր մասնագիտական գիտելիքները, 
որովհետև այժմ մենք գյուղատնտեսության զարգացման ծրա
գիր ենք մշակում, որը կյանքի կոչելու համար մեզ անհրաժեշտ 
են բարձրորակ մասնագետներ¦,- մասնավորապես նշել է ՀՀ 
գյուղատնտեսության նախարարը` ապագա ագրոնոմներին 
մաղթելով հաջողություններ և հետաքրքիր կրթական տարիներ: 

§Կլիմայի փոփոխության հետևանքները մեղմելու համար 
ՄԱԿ-ի պարենի և գյուղատնտեսության կազմակերպությունը 
գտնում է, որ պետք է փոխել գյուղատնտեսության վարման 
եղանակները, դրանք համապատասխանեցնել կլիմայի փոփո
խությանը։ Այսինքն, օգտագործելով նույն հողատարածքնե
րը նոր մոտեցմամբ և եղանակով, ստանալ ավելի շատ բերք, 
խնայողաբար օգտագործել բնական պաշարները, օրինակ՝ 
ջրային, կրճատել պարենի, սննդամթերքի կորուստները, խթա
նել ռեսուրսախնայող գյուղատնտեսության վարումը¦, - նշել է 
ՄԱԿ-ի Պարենի և գյուղատնտեսության կազմակերպության 
Հայաստանյան գրասենյակի ներկայացուցչի օգնական Գայա
նե Նասոյանը։ 

ՀՀ գյուղատնտեսության նախա­
րար Իգնատի Առաքելյանն այցելել է 
«Բանջարաբոստանային և տեխնիկա­
կան մշակաբույսերի գիտական կենտ­
րոն» ՊՈԱԿ՝ աշխատանքներին տե­
ղում ծանոթանալու նպատակով:

Այցի ընթացքում Իգնատի Առաքել­
յանը շրջել է կենտրոնում կառուցվող 
ժամանակակից ջերմոցային տնտեսութ­
յունում, որտեղ ոռոգումն իրականացվե­
լու է կաթիլային համակարգի միջոցով: 
Նախարարը հետևել է գիտական կենտ­
րոնի վերազինման ուղղությամբ իրակա­
նացվող շինարարական աշխատանք­
ներին և գոհունակություն արտահայտել 
կենտրոնի գործունեությամբ: «Գիտա­
կան կենտրոններն այսօր ապահովում 
են գյուղատնտեսության զարգացման 
ապագան՝ վաղվա օրը,   ուստի մենք 
պետք է նրանց առջև ճիշտ նպատակ 
դնենք, առկա հարցերին համակարգա­
յին մոտեցում ցուցաբերենք և տարբեր 
աղբյուրներից ֆինանսական միջոցներ 
ներգրավենք՝ դրանք ժամանակակից 
սարքավորումն երով վերազինելու նպա­
տակով», – նշել է նախարար Իգնատի 
Առաքելյանը:

Միաժամանակ նախարարը հավե­
լել է, որ նախարարության ենթակայութ­
յան գիտական կենտրոնները պետք է 
մատուցեն նաև խորհրդատվական ծա­
ռայություններ:

Ներկայումս կենտրոնի կենսաքի­
միայի լաբորատորիայում կատարվում 
է ստացված սորտերի և հիբրիդների 
պտուղների որակական ցուցանիշների 
գնահատում, որոշվում է չոր նյութերի, շա­
քարների, վիտամինների, նիտրատների 
պարունակությունը: Կենտրոնում մշակ­
վել և արտադրությանն են ներկայացվել 
մարինադների, մուրաբաների, աղանդա­
յին պահածոների պատրաստման ևս 32 
անուն բաղադրատոմսեր:

Կենտրոնում կատարվող գիտական 
աշխատանքների նպատակն է՝ ստեղ­
ծել նոր, մրցունակ, հանրապետության 
տարբեր բնակլիմայական պայման­
ներին հարմարված, բերքատու, հի­
վանդությունների և վն ասատուների 
նկատմամբ համեմատաբար դիմաց­
կուն, պտուղների որակական բարձր 
ցուցանիշներով օժտված, թարմ օգտա­
գործման և վերամշակող արդյունաբե­
րության պահանջարկը բավարարող 
բանջարաբոստանային մշակաբույսերի 
սորտեր և հիբրիդներ, ստանալ դրանց 
բարձր վերարտադրության անհրաժեշտ 
քանակի սերմեր, ինչպես նաև մշակել 
բույսերի աճեցման և բանջարեղենի վե­
րամշակման համար նոր տեխնոլոգիա­
ներ: Գիտական կենտրոնում ստեղծվել և 
շրջանացվել են բանջարաբոստանային 
մշակաբույսերի 126-ից ավելի սորտեր և 
հիբրիդներ: Այստեղ պահպանվում է տե­
ղական սորտերի և պոպուլյացիաների 
հարուստ գենոֆոնդ, որն ընդգրկում է 
3780-ից ավելի սորտանմուշներ:

ՀՀ գյուղատնտեսության նախարարությունում օրերս 
կազմակերպվել էր հանդիպում մեղվաբուծությամբ զբաղ­
վող ընկերությունների, հասարակական կազմակերպութ­
յունների և անհատ մեղվաբույծների մասնակցությամբ` 
հանրապետությունում արտադրվող մեղրի և մեղրամթերքի 
արտահանմանն առնչվող խնդիրների քննարկման նպա­
տակով: Քննարկումը  վարել է ՀՀ գյուղատնտեսության նա­
խարարի տեղակալ Ռոբերտ Մակարյանը:    

Միջոցառմանը ներկա էին նաև ՀՀ ԳՆ սննդամթերքի 
անվտանգության պետական ծառայության, «Հանրապետա­
կան անասնաբուժասանիտարական և բուսասանիտարա­
կան լաբորատոր ծառայության» ՊՈԱԿ-ի ներկայացուցիչներ, 
Ավստրիայի զարգացման գործակալության Փոքր ֆերմերային 
աջակցության համակարգող Հասմիկ Ալթունյանը, «Երևանի 
ապրանքա-հումքային բորսայի» նախագահ Գրիգոր Վարդիկ­
յանը, Էկոգլոբ հասարակական կազմակերպության նախա­
գահ Նունե Դարբինյանը և այլք: 

«Այսօր մենք կազմակերպել ենք   այս հանդիպումը ոլոր­
տի շահագրգիռ կողմերի մասնակցությամբ, որպեսզի ներկա­
յացնենք արտահանման գործող ընթացակարգերը,   անհրա­
ժեշտության դեպքում պատասխանատուների կողմից տեղում 
պարզաբանումն եր տրվեն առկա հարցադրումն երին` նպա­
տակ ունենալով  զարգացնել մեր երկրի գյուղատնտեսության 
համար կարևոր նշանակություն և արտահանման մեծ ներուժ 
ունեցող ճյուղերից մեկը` մեղվաբուծությունը»,- նշել է փոխնա­
խարար Ռոբերտ Մակարյանը:

Ռոբերտ Մակարյանը հավելել է, որ ոլորտում խնդիրները 
շատ են, սակայն առավել արդիական է որակի և գնի հարցե­
րի կարգավորումը, որպեզի հայ մեղվաբույծները կարողանան 
ստանալ արտադրանք, որն արտահանման տեսանկյունից 
մրցունակ կլինի:

Հանդիպման ընթացքում քննարկվել և պարզաբանում­
ներ են տրվել մի շարք հարցերի, որոնք առնչվում էին   ԵՄ 
ստանդարտներին համապատասխան լաբորատոր փորձաքն­
նություն անցկացնելուն և սերտիֆիկատների տրամադրմանը, 
գնացուցակին, մատուցվող ծառայությունների որակին, հան­
րապետությունում արտադրվող մեղրի ինքնարժեքին և այլն:

Ավստրիայի զարգացման գործակալության ներկայացու­
ցիչ Հասմիկ Ալթունյանը տեղեկացրել  է մեղվաբույծներին, որ  
մեկնարկել է Փոքր ֆերմերների աջակցության ծրագիրը,  որին 
այս անգամ  կարող են դիմել նաև մեղվաբուծական արտադ­
րանքի արտադրությամբ և վերամշակմամբ   զբաղվող փոքր 
ֆերմերները: Պարտադիր պայման է, որպեսզի արտադրանքն 
անցած լինի օրգանական սերտիֆիկացում, կամ հայտատու­
ներն առնվազն պետք է սկսած լինեն այդ գործընթացը: Հայ­
տադիմումն երն ընդունվում են մինչև ս.թ հոկտեմբերի 24-ը:   

«Երևանի ապրանքա-հումքային բորսայի» նախագահն 
իր հերթին նշել է, որ իրենք պատրաստ են աջակցել հայ մեղ­
վաբույծներին՝ արտադրանքի արտահանումը կազմակերպե­
լու հարցում, ապրանքի ներկայացումն անվճար է, և այն նաև՝ 
որպես գովազդ կծառայի, եթե անգամ գնման գործարք տեղի 
չունենա:

ԿՈՈՊԵՐԱՏԻՎՆԵՐԻ ԴԵՐԸ՝  ԱՆՀՐԱԺԵՇՏՈՒԹՅՈՒՆ
ՀՀ գյուղատնտեսության նախա­

րար Իգնատի Առաքելյանն աշխատան­
քային այց է կատարել Գեղարքունիքի 
մարզ: Նախարարին ուղեկցում էին Գե­
ղարքունիքի մարզպետ Ռաֆիկ   Գրի­
գորյանը,   փոխնախարար Ռոբերտ 
Մակարյանը, «Գյուղատնտեսական 
ծրագրերի իրականացման գրասեն­
յակ» ՊՀ-ի տնօրեն Գագիկ Խաչատր­
յանը, այլ պաշտոնատար անձինք:

Նախարարի այցի առաջին կանգա­
ռը՝ Վարդաձոր համայնքում էր, որտեղ 
հանդիպել է   տեղի կոոպերատիվի ան­
դամն երին հետ, ծանոթացել կատարված 
աշխատանքներին: Վարդաձորի կոո­
պերատիվը ստեղծվել է շուրջ 5 տարի 
առաջ, այժմ 110 անդամ ունի, զբաղվում 
են կաթի, մսի և կարտոֆիլի արտադ­
րությամբ: Համայնքապետ Ռոբերտ Սի­
րականյանի խոսքով` կոոպերացիային 
անցման շնորհիվ արդեն իսկ մոտ 10 տո­
կոս արտադրողականության աճ ունեն:  
«Համայնքների գյուղատնտեսական ռե­
սուրսների կառավարման և մրցունա­
կության» ծրագրի շրջանակում, գյուղ­
տեխնիկայի վերջին խմբաքանակը (4 
տրակտոր, շարքացան, մամլիչ, գութան 
և այլն) ստացել են այս տարվա աշնա­
նը, ինչն էականորեն հեշտացրել է գյու­
ղատնտեսական աշխատանքները: Մեկ 
ամսում կարողանում են շուրջ 55000 
հակ խոտ հավաքել, սակայն առավել 
արդյունավետ աշխատելու համար հա­
ցահատիկահավաք կոմբայնի կարիք ու­
նեն: Կոոպերատիվի նախագահ Ջոնիկ 
Սիրականյանն այս տարվա կարտոֆի­
լի բերքատվությունից գոհ է, հեկտարից 
մինչև իսկ 60 տոննա  բերք են ստացել, 
միջին բերքատվությունը 40տ/հա է:

Այնուհետև նախարար Իգնատի 
Առաքելյանն ուղևորվել է Վարդենիս, 
որտեղ հանդիպել է կարտոֆիլագործնե­
րի հետ, ովքեր նախորդ շաբաթ փակել 
էին Վարդենիս-Քարվաճառ ճանապար­
հը` իրենց դժգոհությունը հայտնելով այս 
տարի ՀՀ պաշտպանության նախարա­
րության պատվերով, միջնորդների կող­
մից ձեռքբերվող կարտոֆիլի ցածր գնից:

Գյուղացիները նշեցին, որ միջնորդ­
ներն  այս տարի իրենցից բերքը ձեռք են 
բերում ինքնարժեքից ցածր, ոչ ձեռնտու 
գնով՝ 40-45 դրամով, այնինչ ՊՆ-ին մա­
տակարարում 80-90 դրամով՝ խնդրելով 
մթերումն իրականացնել առնվազն 60 
դրամով:

Իգնատի Առաքելյանը նշել է, որ 
խնդիրը քննարկվել է ՀՀ պաշպանութ­
յան նախարարի հետ: Որպես շահավետ 
լուծում` նախարարն առաջարկել է գյու­
ղացիներին   միավորվել, ստեղծել հա­
մատեղ ընկերություն, կոոպերատիվ, 
որն ինքը մատակարար կդառնա: «Դուք 
պետք է կարողանաք իրար հետ աշխա­
տել, դուք միայն միասին ուժեղ կլինեք, 
սկսեք մտածել այդ ուղղությամբ, քանի որ 
եթե շարունակեք փոքր տնտեսություն­
ներով առանձին աշխատել, ապա միշտ 
կհայտնվի մի միջնորդ, ով կգա ու իր պայ­
մանները կթելադրի: Բացի այդ, պետք է 
մտածել բերքատվությունն ավելացնելու 
մասին. ես ձեզ հավաստիացնում եմ` չկա 
որևէ ֆերմեր, ով ստացել է բարձր որա­
կի բերք և այսօր իրացման խնդիր ունի: 
Որակյալ և մեծաքանակ բերքի ստաց­
ման դեպքում, ունենում ենք ցածր ինք­
նարժեք, որը հնարավորություն է տալիս 
ֆերմերին բանակցել գնի շուրջ»,- նշել է 
նախարար Իգնատի Առաքելյանը:

Նախարարը գյուղացիների հետ 
հանդիպմանը տեղեկացրել է, որ նոր կա­
ռավարության ծրագրով նախատեսվում 
է՝ դրամաշնորհային միջոցների հաշվին, 
բարձրակարգ գյուղտեխնիկայով ապա­
հովել գյուղացիներին, ինչը բերքատվութ­
յան ավելացման վրա դրական արդյունք 
կունենա` հորդորելով ագրոտեխնիկայի 
միջոցառումն երի վրա   ևս մեծ ուշադ­
րություն դարձնել:

Անդրադառնալով նախօրեին նոր 
կառավարության կողմից հաստատված 
ծրագրի՝   գյուղատնտեսությանը վերա­
բերող հիմն ադրույթներին` նախարարը 
շեշտել է, որ հիմն ական գաղափարա­
խոսությունը խոշորացումն է, պետական 
սուբսիդավորման ծրագրերը, արտոնութ­
յուններն ուղղվելու են խոշոր տնտեսութ­
յուններին, նաև  օրենսդրական դաշտում 
քայլեր են ձեռնարկվում՝ միավորումը 
գյուղացիների համար առավել շահութա­
բեր դարձնելու և մոտիվացիա ստեղծելու 
ուղղությամբ: Նախարարը Վարդենիսից 
ուղևորվել է մարզկենտրոն Գավառ, որ­
տեղ հանդիպում է ունեցել ֆերմերների 
հետ:

Նախարարը Գավառում նույնպես 
հորդորել է ֆերմերներին միավորվել և 
միասին աշխատել. «Փոքր տնտեսութ­
յունների միավորումը Ձեզ հնարավո­
րություն կտա տնտեսել ծախսեր, բարձ­

րացնել արդյունավետությունը և մթերող 
ընկերությունների հետ ներկայանալ հա­
վասար պայմաններում: Միայնակ ֆեր­
մերն այսօր չի կարողանում առաջարկել 
մրցակցային գին, իսկ մթերողը խոշոր 
կազմակերպություն է և կարողանում է 
պարտադրել գյուղացուն գնումն իրա­
կանացնել իրեն ձեռնտու գնով: Արդյուն­
քում՝ դուք սկսում եք այդ դաշտում իրար 
դեմ աշխատել՝ փորձելով հնարավորինս 
արագ ձերբազատվել արտադրանքից, 
և շատ հաճախ վնասներ եք կրում: Բայց 
դուք չպետք է մրցակցեք իրար հետ, այդ 
մրցակցությունը ձեզ միայն խանգարելու 
է, աշխատեք իրար հետ և ոչ թե իրար 
դեմ: Հակառակ պարագայում ունենք 
մի վիճակ, երբ գյուղացին հազիվ տվյալ 
տարում ծայրը ծայրին է հասցնում՝ հու­
սով, որ մյուս տարի ավելի լավ կլինի, սա­
կայն, սա անվերջ գործընթաց է, որը մեզ 
բերում է նույն ելակետին»:

Նախարարը տեղեկացրել է, որ շա­
րունակվելու են պետական սուբսիդա­
վորման ծրագրերը, միևնույն ժամանակ 
կկատարելագործվեն դրանց մեխանիզմ­
ները, սուբսիդավորումը կլինի   առա­
վել հասցեական, նաև հաշվի կառնվեն 
մարզերի յուրահատկությունները: Բացի 
այդ, առավել մեծ չափով կսուբսիդավոր­
վեն այն մարզերն ու տնտեսություննե­
րը, որոնք ավելի շատ հավելյալ արժեք 
կստեղծեն, ինչը շարժառիթ կդառնա 
մյուսների համար ավելի լավ աշխատելու:

Այցի ընթացքում նախարարը եղել է 
նաև Գեղարքունիքի գյուղատնտեսութ­
յան աջակցության մարզային կենտրո­
նում, զրուցել աշխատակիցների հետ, 
որի ընթացքում ընդգծել է նպատակա­
յին խորհրդատվության կարևորությունը՝ 
գյուղատնտեսական աշխատանքներն 
առավել արդյունավետ կազմակերպելու 
հարցում:

Այցի ավարտին՝ Իգնատի Առա­
քելյանն այցելել է Լճաշեն համայնքում 
գտնվող կաթի վերամշակման արտադ­
րամաս, որը նույնպես «Համայնքների 
գյուղատնտեսական ռեսուրսների կա­
ռավարման և մրցունակության» ծրագրի 
շահառուներից է: Ընկերության տնօրենի 
խոսքով՝ ծրագրի շնորհիվ արդեն օրա­
կան 7-7.5 տոննա կաթ են մթերում մար­
զի տարբեր համայնքներից, մթերման 
գինը 140 դրամ  է, կարիք ունեն ընդլայ­
նելու արտադրությունը:

ԱՌԱՋՆԱՀԵՐԹԸ՝  ՍՊԱՌՈՂԻՆ  ԱՆՎՏԱՆԳ ՍՆՆԴԱՄԹԵՐՔՈՎ ԱՊԱՀՈՎԵԼՆ Է 

 2015թ. «Համազգային վստահություն» 
խորհրդի կողմից Էրեբունի թռչնամիս ապ­
րանքանիշն արժանացել է «Որակի սերտիֆի­
կատ»-ի և «Տարվա Ապրանքանիշ» պատվոգրի: 
Թռչնաֆաբրիկայի հիմն ադրումից մինչև առա­
ջիկայում նախատեսված աշխատանքների մա­
սին  զրուցեցինք ֆաբրիկայի տնօրեն Վարդան 
Հակոբյանի հետ:

  - Պարոն Հակոբյան, ե՞րբ  է հիմն ադրվել 
Նուբարաշենի   թռչնաբուծական ֆաբրիկան, 
ի՞նչ տեսականիներ են արտադրվում:

- Խորհրդային տարիներին գործող   Սովե­
տաշենի թռչնաֆաբրիկան վերագործարկվել  և 
անվանափոխվել է  «Նուբարաշենի թռչնաբուծա­
կան ֆաբրիկա» ԲԲԸ: Թռչնաֆաբրիկան՝  2013թ
-ից սկսած զբաղվում է թռչնամսի արտադրութ­
յամբ: Ընկերությունն իր արտարդրանքը ներկա­
յացնում է «ԷՐԵԲՈՒՆԻ» ապրանքանիշով, որն իր 
բարձր համային և որակական հատկանիշների 

շնորհիվ, արդեն իսկ ճանաչում ունի սպառող­
ների մոտ: 2014թ.-ի ապրիլ ամսից Վլադ Հակոբ­
յանի անվան «Համակցված կերերի գործարան» 
ՓԲ ընկերությունը («ՀԿԳ» ՓԲԸ) ամբողջությամբ 
վարձակալել է  «Նուբարաշենի թռչնաբուծական 
ֆաբրիկա»-յի տարածքը և գույքը, և այսուհետ 
«ԷՐԵԲՈՒՆԻ» ապրանքանիշը  ներկայացնում է 
«ՀԿԳ» ՓԲ ընկերությունը: «ՀԿԳ»-ն զբաղվում է 
համակցված կերերի արտադրությամբ՝ թռչուննե­
րի, խոզերի և այլ տեսակի կենդանիների համար: 
Այժմյան «ՀԿԳ»-ն վերակազմավորվել է խորհր­
դային տարիներից ի վեր գոյություն ունեցող խո­
շորագույն գործարանի բազայի վրա:  

Ընկերության կողմից արտադրված պատ­
րաստի կերերը իրացվում են ոչ միայն Նուբա­
րաշենի թ/ֆ-ում, այլև վաճառվում են տարբեր 
կազմակերպությունների: Ընկերությունում այժմ 
գործում է  12 թռչնանոց, յուրաքանչյուրը՝ 33500 
թռչուն աճեցնելու հզորությամբ, իսկ 2017թ. -ին  
կավելանա  ևս երկու թռչնանոց: Բոլոր թռչնա­
նոցները նորակառույց են, հագեցած՝ նորագույն 
եվրոպական սարքավորումն երով՝ արտադրված 
գերմանական BigDutchman ընկերության կող­
մից: 

Ընկերությունն իրականացնում է արտադ­
րական փակ ցիկլ, որն իր մեջ ներառում է հետև­
յալ փուլերը՝   մայրական հոտի աճեցում, ձվերի 
ինկուբացիա, մեկ օրական ճտերի ստացում, 
ստացված ճտերի աճեցումը թռչնանոցներում, 
35-40 օրական ճտերի մորթի կազմակերպում և 

վերջնական արտադրանքի վաճառք: 
Արտադրում ենք հավի թռչնամիս՝ ամբողջա­

կան հավ, կես հավ, հավը՝ կտրատած, առանձին՝ 
թև, ազդր, կրծքամիս, վիզ, մեջք, հավի աղացած 
միս ճուտ և այլն: 

Արտադրվում է ինչպես թարմ, այնպես էլ՝ 
սառեցրած: Վերը նշված արտադրատեսակա­
նին սպառողին է ներկայացվում համապատաս­
խան փաթեթավորումն երով՝ փրփրապլաստե 
ափսեներով և այլ տարաներով: Արտադրական 
պլաններում նախատեսվում է 5 տարվա ընթաց­
քում, արտադրության ծավալները հասցնել տա­
րեկան 5-6 հազ տոննայի: 2015 թվականին «Հա­
մակցված կերերի գործարանն»  իր «Էրեբունի» 
թռչնամսի համար ստացել է մրցանակ՝  «Տարվա 
հանրային ծառայող և Տարվա  լավագույն  ապ­
րանքանիշ  2015»,  ինչպես  նաև ՀՀ-ում առաջին 
անգամ կիրառվող՝ Որակի սերտիֆիկատ, որը 
երաշխավորվում է ՀՀ Ստանդարտների ազգա­
յին ինստիտուտի կողմից:

- Հումքի, կերի ձեռք բերման նպատակով, 
ի՞նչ աշխատանքներ եք իրականացնում:

- Կերի,    հումքի բաղադրիչները՝ եգիպտա­
ցորեն, ցորեն, գարի, սոյայի քուսպ, հիմն ակա­
նում ներկրվում է Ռուսաստանի Դաշնությունից և 
Վրաստանից: Տեղական արտադրողներից մթե­
րում ենք ցորեն,  գարի, եգիպտացորեն: Մեր ար­
տադրության համար նախատեսված թռչնակերը՝ 
տարբեր հասակի թռչունների համար, պատ­
րաստվում է  Համակցված կերերի գործարանում:

- Որտե՞ղ է սպառվում պատրաստի ար
տադրատեսականին:

-  Արդեն իսկ պատրաստի արտադրանքը՝ 
թարմ, ինչպես նաև սառեցված վիճակում առաք­
վում են Երևանի և ՀՀ տարբեր մարզերի խա­
նութներ:

 - Լաբորատոր պայմանները ինչպիսի՞ն են:
- Հումքը, ինչպես նաև արտադրված պատ­

րաստի   կերերը լաբորատոր փորձաքննության 
են ենթարկվում գործարանի լաբորատորիա­
յում: Մեր կազմակերպությունը   երկարարատև 
պայմանագիր   է կնքել «Մավաս գրուպ» ՍՊԸ-ի 
փորձարկման լաբորատորիայի հետ, որի հիման 
վրա ամսական երկու անգամ հավի մսի և կերի 
նմուշները լաբորատոր հետազոտվում են իրենց 
լաբորատորիայում:

- Հանրապետությունից դուրս նմանատիպ 
ընկերությունների հետ  համագործակցու՞մ եք:

- Համագործակցում ենք հունգարական 
AVIAGEN կազմակերպության հետ: Ամեն տարի 
երկու անգամ կազմակերպությունից ձեռք ենք 
բերում մեկ օրական տոհմային Ross տեսակի 
ճտեր: 

Տոհմային հոտն աճեցվում է ընկերությանը 
պատկանող՝ Լոռվա մարզում գտնվող  «Փյունիկ 
տոհմային թռչնաբուծական ֆաբրիկա» ՓԲԸ-ում, 
որտեղից ստացված մեկ օրական ճտերը, համա­
պատասխան տրանսպորտային միջոցով, տե­
ղափոխվում են Նուբարաշենի թռչնաֆաբրիկա, 
որտեղ 35-40 օր աճեցնելուց  հետո, ուղարկվում 
են նույն վայրում գտնվող մորթի արտադրամաս՝ 
զինված ավտոմատ գերմանական «EMF» ֆիր­
մայի արտադրության   հոսքագծով: Ներկայումս 
շինարարական աշխատանքներ են իրականաց­
վում Արարատի մարզի Ջրաշեն համայնքում՝ կա­
ռուցելու համար նոր ինկուբատոր՝ տարեկան 12 
մլն ձվի արտադրողականությամբ:

 Ինկուբատորի սարքավորումը  պատվիր­
ված է հոլանդական PasReform  կազմակերպութ­
յունից և կգործի արդեն 2017 թվականից: 

Թռչնաֆաբրիկայի արտադրական ծավալ­
ների ընդլայնումը   իր դրական   ազդեցությունը 
կունենա և կնպաստիՀՀ ներկրվող սառեցրած 
թռչնամսի քանակների կրճատմանը:                                                                                  

Մանվել Կիրակոսյան

ՀԱԱՀ-Ի  ՎԱՆԱՁՈՐԻ 
ՄԱՍՆԱՃՅՈՒՂԸ ՊԱՐԳԵՎԱՏՐՎԵՑ 

ԲԵՐՔԻ ՏՈՆԻՆ
Հոկտեմբերի 8-ին, Լոռու չնաշխարհիկ բնության գրկում, 

հերթական անգամ շուքով ու հանդիսավորությամբ նշվեց 
ավանդական դարձած §Բերքի տոնը¦: Գյուլագարակի 
§Հեքիաթների հովտում¦ նորից համախմբվել էին լոռեցիներն 
ու հանրապետության տարբեր վայրերից եկած հյուրերը: 

Հյուրերի թվում էին՝ ՀՀ ազգային ժողովի պատգամավոր, 
պետաիրավական հանձնաժողովի նախագահ Վահրամ Բաղ
դասարյանը, Հայաստանի Հանրապետությունում Ուկրաինայի 
գործերի ժամանակավոր հավատարմատար Վադիմ Պիխուլ
յան, ՀՀ ԿԳ նախարարության գիտության պետական կոմիտեի 
նախագահ Սամվել Հարությունյանը, ՀԱԱՀ - ի §Հ. Պետրոսյանի 
անվան Հողագիտության, ագրոքիմիայի և մելիորացիայի գի
տական կենտրոն¦ մասնաճյուղի տնօրեն Հունան Ղազարյանը 
և ուրիշներ:   

Հայաստանի ազգային ագրարային համալսարանի Վանա
ձորի  մասնաճյուղի կոլեկտիվը  հաճելի ավանդույթ դարձած 
ամենամյա տոնակատարության հյուրն էր: Մարզի տասնյակ 
համայնքներ, ձեռնարկատերեր և անհատ ձեռներեցներ պատ
րաստել էին ճոխ ու ինքնատիպ ձևավորված տաղավարներ, ուր 
ներկայացված էին տարվա ընթացքում արտադրված բնության 
բազմազան, գունեղ և ախորժաբեր  բերքն ու բարիքը: 

Ակնառու էր, որ 2016 թվականը բարեհաճ է եղել լոռեցի հո
ղագործի, այգեգործի, մեղվապահի ու անասնապահի համար: 
Իսկ արևոտ օրն ու Լոռու անապակ օդում հնչող երաժշտությու
նը, ազգային երգն ու պարը ապահովում էին ներկաների տոնա
կան տրամադրությունը:

Տոնակատարությունը սկսվեց թատերականացված ելույ
թով. մասնակիցներին դիմավորեցին Հ. Աբելյանի անվան դրա
մատիկական թատրոնի դերասանները, ապա աշխույժ երգ-ե
րաժշտության մթնոլորտում բեմահարթակ բարձրացան մարզի 
աշխարհիկ և հոգևոր իշխանությունների ներկայացուցիչները, 
պատվարժան հյուրերը:

Գուգարաց թեմի հոգևոր առաջնորդ Սեպուհ արքեպիսկո
պոս Չուլջյանի օրհնության ու բարեմաղթանքի խոսքից ու տե
րունական աղոթքից հետո տոնախմբության մասնակիցներին և 
հյուրերին ողջունեց ՀՀ Լոռու մարզպետ Արթուր Նալբանդյանը: 
Վերջինս բարձր գնահատեց մարզի երկրագործների ու անաս
նապահության ոլորտի աշխատողների արդյունավետ աշխա
տանքը, ինչը վերջին հինգ տարիների ընթացքում առաջընթացի 
կայուն տեմպեր է արձանագրում: §Այսօր երկրի կառավարութ
յունը գյուղատնտեսության զարգացման նոր ռազմավարություն 
է մշակում, որը, հավատացած եմ, ոլորտի հետագա առաջընթա
ցի գրավականն է լինելու¦,- նշել է Ա. Նալբանդյանը:

Այնուհետև ընթացիկ տարվա գյուղատնտեսական մշա
կաբույսերի բերքատվության բարձր արդյունքների հասած 
համայնքները, գյուղացիական և գյուղացիական կոլեկտիվ 
տնտեսությունների ղեկավարները պարգևատրվեցին ՀՀ Լոռու 
մարզպետի պատվոգրերով, շնորհակալագրերով ու արժեքա
վոր հուշանվերներով: 

Պատվոգրով և հուշանվերով պարգևատրվեց նաև ՀԱԱՀ-ի 
Վանաձորի արդեն տասնամյա մասնաճյուղը՝ ի դեմս տնօրեն 
Ալեքսանդր Հակոբյանի՝ տարածաշրջանում գյուղատնտեսա
կան բարձրագույն մասնագիտական կրթությամբ կադրերի 
պատրաստման և որակավորման բարձրացման իրականացման 
գործընթացը պատշաճ մակարդակով կազմակերպելու համար:

Ա. Խառատյան
ՀԱԱՀ-ի Վանաձորի մասնաճյուղի մեթոդիստ

ԱՆՎԱՐ ՑԱՆՔ
Արդյունավետ գյուղատնտեսության վարման հնարավոր 

ուղիներից մեկը, ըստ ամերիկյան մասնագետների, առանց վա­
րի ցանքի կիրառումն է: Այս եղանակով աշխարհում մշակվում է  
շուրջ 95,5 մլն հա հողատարածք:

Առաջին անգամ մեզ մոտ նման փորձ արվել է «Արմենիան 
Թեքնոլըջի Գրուփ» (ԱԹԳ) հիմն ադրամի կողմից (կենտրոնը` 
ԱՄՆ, Ֆրեզնո)` 2004թ.-ին: Հիմն ադրամի երևանյան գրասենյա­
կի մասնագետները, մշակության տեխնոլոգիային ծանոթանալու 
նպատակով, եղել են Մեքսիկայում, այնուհետև վերադառնալով 
Հայաստան, իրենց փորձն ու գիտելիքներն են փոխանցել հայ 
ֆերմերներին: Այս ուղղությամբ վերջին մի քանի տարիներին, 
«Արմենիան Թեքնոլըջի Գրուփ ինքորփորեյշըն» ամերիկյան մայր 
գրասենյակի նախաձեռնությամբ, հանրապետության մարզերում 
կազմակերպվել են սեմինարներ, որոնց ընթացքում ԱՄՆ-ից ժա­
մանած մասնագետներն ու ֆերմերներն ուսուցանել են հայ հողօգ­
տագործողներին:

Աշխարհի շատ երկրներում լայն տարածում ունի անվար 
ցանքի տեխնոլոգիան: Մշակության այս եղանակին անցած ֆեր­
մերների փորձը ցույց է տալիս, որ նրանք ժամանակի ընթացքում 
ստանում են ավելի բարձր բերք, քան՝ հողը վարելու ավանդական 
եղանակ կիրառողները:

Տեխնոլոգիայի առավելությունները
Երկրագնդի հետագա տաքացումը բերելու է տափաստանա­

յին գոտու ընդլայնմանն ու առաջացնելու է ջրային ռեսուրսների 
սակավություն: Կպահանջվի կիրառել հողօգտագործման այնպի­
սի եղանակ, որը կապահովի հողի մեջ կուտակված խոնավութ­
յան արդյունավետ օգտագործումը և տնտեսումը: Մշակության այս 
եղանակը, ըստ մասնագետների, հնարավորություն է ընձեռում 
պահպանել հողի միկրոկառուցվածքը, պայմաններ է ստեղծում 
միկրոբակտերիաների, անձրևաորդերի գործունեության համար: 
Առավելություններից մեկն էլ այն է, որ այս եղանակով մշակութ­
յան ժամանակ հողատարում (էռոզիա) չի առաջանում: Հողատա­
րածքն օգտագործվում է ամբողջովին, քանի որ տարածքային կո­
րուստներ չեն լինում:

Արդյունքում` ունենում ենք միատարր, հավասարաչափ ցան­
ված դաշտ, որը բույսին տալիս է ֆիզիոլոգիական պահանջներին 
համապատասխան աճելու և ձևավորվելու հնարավորություն: Ձյան 
շերտի բացակայության դեպքում, աշնանացանը պաշտպանված է 
լինում ցրտից, քանի որ ցանքերը ծածկվում են ծղոտով և տերևնե­
րով: Ի դեպ, այս եղանակի դեպքում ևս պարարտացումն ու ոռո­
գումը պետք է կատարել ժամանակին: Անվար եղանակով ցանված 
դաշտերի որակը բարձր է լինում: Տեխնոլոգիայի կիրառման պա­
րագայում տնտեսվում են թե՛ ժամանակը, և թե՛ ֆինանսական մի­
ջոցները: Մեկ ժամվա ընթացքում ցանվում է 1 հա հողատարածք: 

Ի՞նչպես է տնտեսվում դրամը
Այսպես՝ եթե Արարատյան դաշտավայրում, ավանդական 

ցանքի դեպքում, մեկ հեկտարի վրա ծախսվում է շուրջ 120 հազար 
դրամ, ապա անվար ցանքի դեպքում այն կազմում է ընդամենը 30 
հազար դրամ: Կրճատվում է վարը, կուլտիվացիան, հարթեցումը, 
վճարում են միայն ցանքի համար: Ի դեպ, մեր հանրապետությու­
նում հիմն ադրամի կողմից այս եղանակով ցանվել են նաև Ռուսա­
տանի Դաշնությունից ներկրված հացահատիկային մշակաբույսե­
րի սերմերը: Արդյունքը գոհացնող է: «Պետք է անել հնարավորը, 
որպեսզի առաջավոր այս տեխնոլոգիան Հայաստանում ճանա­
պարհ հարթի: Աջակցության դեպքում կընդարձակենք ցանքա­
տարածքները, կհամալրենք գյուղատնտեսական տեխնիկան, իսկ 
փորձի տարածման նպատակով, կստեղծենք նաև ցուցադրական 
տնտեսություն»,- նշում է ԱԹԳ հիմն ադրամի երևանյան գրասեն­
յակի տնօրեն Գագիկ Մկրտչյանը:

Դժվարությունները հաղթահարվում են կամքի ուժով
Արարատյան դաշտավայրում այդ եղանակով, 2014թ.-ին, 

ստացվել է 6-6,5 տոննա հացահատիկի բերք: Անցած տարի ան­
վար ցանք է կատարվել 116, այս տարի՝ 170 հեկտարի վրա: «Յու­
րաքանչյուր գործի մեջ կան դժվարություններ, կամքի ուժով են 
հաղթահարվում դրանք: Կամքը ուժեղացնում է հաղթելու ցան­
կությունը»,- ասում է Գագիկ Մկրտչյանը և հավելում, որ պետա­
կան աջակցության անհրաժեշտություն, այնուամենայնիվ, կա:

Նելլի Սահակյան

¸ÆØ²ÜÎ²ð

2015 թվականին մեկնարկած Եվրոպական 
Միության և Ավստրիայի զարգացման գործա­
կալության կողմից ֆինանսավորվող ու ՄԱԿ-ի 
Պարենի և գյուղատնտեսության   կազմակեր­
պության կողմից իրականացվող «Տեխնիկա­
կան օժանդակություն ՀՀ գյուղատնտեսության 
նախարարությանը` Եվրոպական հարևանութ­
յան Գյուղատնտեսության և գյուղական շրջան­
ների զարգացման ENPARD/ԵՀԳԳԶԾ» ծրագրի 
շրջանակներում, նախատեսված է «Ուսուցման 
և զարգացման ծրագիր պետական խորհրդատ­
վական ծառայությունների համար» բաղադ­
րիչը, որի նպատակն է՝ նպաստել   ԳԱՄԿ-երի 
խորհրդատուների կազմակերպչական և տեխ­
նիկական կարողությունների ընդլայնմանը: 

Նշված ծրագրի շրջանակներում, նախա­
տեսվում են հինգօրյա ուսուցումն եր, որոնց արդ­
յունքում խորհրդատուները ձեռք կբերեն այնպի­
սի հմտություններ, որոնք կօգնեն նրանց օգտա­
գործել տեղեկություններն ու գիտելիքը՝ ի նպաստ 
ֆերմերների, գյուղական համայնքների բնակ­
չության: Շեշտադրումը կդրվի խորհրդատունե­
րի անհատական հմտությունների զարգացման 
վրա, ինչը կհանգեցնի զարգացման անհատա­
կան ծրագրերի մշակմանը (այս գործունեությունը 
միավորվելու է ՀՀ գյուղատնտեսության նախա­
րարության և դրա գործակալությունների կարո­
ղությունների ընդլայնման գործընթացի հետ՝ հա­
մաձայն ԵՀԳԳԶԾ -ի նախապայմանների:

2016 թվականի հոկտեմբերի 13-ին Շիրա­
կի ԳԱՄԿ-ում անցկացվեց խորհրդատուների և 
մասնագետների համար նախատեսվող ուսու­
ցումն երից առաջինը: Ուսուցումն անցկացրեցին 
այգեգործության և պտղաբուծության մասնա­
գետ,գյուղատնտեսական գիտությունների թեկ­
նածու, դոցենտ Արա Հովհաննիսյանը և գյու­
ղատնտեսական գիտությունների դոկտոր Հու­
նան Ղազարյանը:

Ուսուցման սկզբում ուսուցանողներին ողջու­
նեց և խորհրդատուների մասնագիտական կա­
րողությունների զարգացմանը նպաստող ծրագ­
րի կարևորությունն ընդգծեց Շիրակի ԳԱՄԿ-ի 
տնօրեն Ջիվան Ասլանյանը, որից հետո ներկա­
յացվեց սեմինար-դասընթացը` բուսաբուծության 
և կլիմայի փոփոխության, աղետների ռիսկերի 
նվազեցման և տեղայնացման (ադապտացիայի) 

տեխնոլոգիաների վերաբերյալ: Մասնակիցները 
մեծ բավականություն ստացան ուսուցանողների 
կողմից ներկայացվող թեմաների ունկնդրումից: 
Սեմինարի ավարտին լրացվեցին սեմինարի 
գնահատման գոհունակության թերթիկներ:

Հավելենք, որ ուսուցումն երի ընթացքում, 
ԳԱՄԿ-երի, խորհրդատուների միջոցով տվյալ­
ներ են հավաքագրվելու գյուղատնտեսական 
արտադրության մի շարք ուղղությունների տնտե­
սական և ֆինանսական գործունեության վերա­
բերյալ, ինչի արդյունքում կհաշվարկվի տվյալ 
ուղղությունների տնտեսական արդյունավետութ­
յունը: Սա կարող է օգտագործվել գյուղացիա­
կան տնտեսությունների արդյունավետությունը 
ցուցադրելու նպատակով, ինչպես նաև ծառա­
յել որպես արժեքավոր տեղեկատվություն գյու­
ղատնտեսական արտադրության պլանավորման 
հարցում: 

Համախառն շահույթի վերաբերյալ վերոհիշ­
յալ հաշվարկները կամփոփվեն գրքույկի տես­
քով, որը նաև հասանելի կլինի էլեկտրոնային 
տարբերակով, կտրամադրվի գյուղացիական 
տնտեսություններին և կօգտագործվի տնտե­
սությունների գործունեության ֆինանսական 
պլանավորման գործընթացում: Համախառն շա­
հույթի վերաբերյալ հաշվարկները կօգտագործ­
վեն նաև ԳԱՄԿ-երի խորհրդատուների համար 
նախատեսված բիզնեսի կառավարման թեմային 
նվիրված ուսուցումն երի ընթացքում: Վերոհիշյալ 
նյութերը կթարմացվեն յուրաքանչյուր տարի:

Շիրակի ԳԱՄԿ

ԽԱՂՈՂԱԳՈՐԾԻ ՀՈԳԱՏԱՐՈՒԹՅԱՆ ԱՐԴՅՈՒՆՔԸ
Մինչ 90-ականների հողերի սեփականաշնորհման գործընթացի սկսելը, Քարակերտ գյուղի 

բնակիչ Սերոբ Կարապետյանը գյուղատնտես է աշխատել, հողի լեզուն լավ է հասկանում: 
Խաղողի 1 հա այգուց բացի, ունի նաև 1 հա ծիրանի և սալորի այգի: Ծիրանի ու սալորի բերքը 

իրացնելու հետ խնդիր չունի: Վերջին տարիներին դեպի 
ՌԴ արտահանության շնորհիվ, կարողանում է մինչև վեր­
ջին արկղը իրացնել: «2000 թվականների սկիզբը այգե­
գործությամբ զբաղվողների համար կարծես լույս բացեց` 
հաշվի առնելով այն փաստը, որ 90 ականներին խաղողի 
բերքը չիրացնելու պատճառով, շատ այգեգործներ իրենց 
այգինները քանդեցին, իսկ երբ արդեն խաղողի բերքը 
իրացնելը խնդիր չէր, սկսեցին խաղողի նոր այգիններ 
հիմն ել: Իմ այգին 2011 թ.-ին եմ հիմն ել: Բավականին 
բարձր բերք եմ ստանում, բայց իրացման խնդիր է լինում: 
Ընտանեկան բիզնես է, ամբողջ տարին ընտանիքով այ­
գիներում ենք անցկացնում, ամեն քամու և ամպի հետ 
անհանգստանում. անշնորհակալ աշխատանք է, անընդ­
հատ ծախսեր է պահանջում, հոգատարություն, խնամք, 
մի անգամ աչքաթող արեցիր, բերքիդ տերը չես»,-  մտա­
հոգվում է  է ֆերմերը:

Խաղողի վազերի ուղիղ, հավասար շարքերը վարժանքի դուրս եկած զինվորների են հիշեցնում, 
ու ամենուր երևում են 60-ամյա այգեգործի ձեռքերի հոգատարության հետքերը: Չնայած վերջին 
տարիներին իրացման հետ կապված խնդիրներին` ֆերմերը լիահույս է, որ խաղողագործությունը 
հեռանկարային ճյուղ է Արմավիրի մարզի բնակիչների համար:

Այգում հանդիպեցինք նաև աշխատողներին, նրանցից շատերը համագյուղացիներ են: Կարելի 
է նշել, այսպես նաև լուծվում է մարդկանց աշխատանքի հարցը: Սերոբ Կարապետյանը հպարտ է, 
որ գյուղում վերջին տարիներին խոպանչիների ու արտագաղթողների թիվը նվազել է: Այգետերերի 
շնորհիվ, գարնանից մինչև խորը աշուն, մարդիկ աշխատանք ունեն: Իսկ եթե քանդվեն այգիները, 
կպակասեն նաև աշխատատեղերը, որովհետև խաղողագործության շնորհիվ, Բաղրամյանում շատե­
րի մշտական աշխատանքի հարցն է լուծվել:

Հարցիս` երբևէ մտածե±լ են գինի արտադրելու մասին, ֆերմերը ժպտում է. «Քիչ  չափով գինի և 
օղի եմ պատրաստում  տան համար, հարազատներին նվիրելու նպատակով, հենց քանակը շատաց­
նենք, կրկին իրացնելու խնդրի առաջ ենք կանգնելու: Այսօր ամենակարևորը՝ իրացման խնդիրն է, 
հարցը լուծվեց, գյուղացին խնդիր չի ունենա: Մրգի հետ կապված խնդիր չկա»: 

Իսկ խաղողի այգու հետ կապված մտահոգությունները կարծես անհետանում են, երբ ֆերմերը 
հիշում է, թե ինչքան աշխատանք է իրականացրել, որ այս ամայի վայրը խաղողի այգի դարձնի: 

Սահականուշ Արոյան
Արմավիրի ԳԱՄԿ

«Կառա և Կարեն» ՍՊԸ հիմն ադրվել է 1999թ.-ին, Վա
նաձորում: Սկզբում արտադրում էին սպառողների շրջանում 
արդեն հանրահայտ «Նարինե» մանկական սնունդը: Հետա
գայում ընդլայնեցին արտադրության ծավալները և հարս
տացրեցին արտադրատեսականին:

Ընկերության հիմն ադիր տնօրեն Կարինե Ղուկասյանի տեղե­
կացմամբ, արտադրանքի տեսականին այսօր արդեն գերազան­
ցում է 1 տասնյակը: Արտադրում են նաև՝ կարագ, պանիր, թան, 
մածուն, իսկ վերջերս արտադրություն մտավ նաև «Բիոյոգուրտը», 
որն աչքի է ընկնում իր առողջարար նշանակությամբ: Թողարկում 
են դեղձի, ծիրանի, խնձորի, ելակի, շոկոլադե և դասական վանի­
լային յոգուրտներ, որոնք բավականին լավ ընդունվեցին սպառող­
ների կողմից: Յոգուրտներն արտադրվում են 110 և 125 գրամանոց 
տարաներով: 

Ընկերության արտադրանքն առայժմ իրացվում է ՀՀ Լոռու, 
Շիրակի և Տավուշի մարզերում,  թերևս՝ նախատեսել են ընդլայնել 
սպառման աշխարհագրությունը և, նույնիսկ, արտահանել Վրաստա­
նի Հանրապետություն: Կարինե Ղուկասյանի տեղեկացմամբ, բարձ­
րորակ կաթնամթերքի՝ յոգուրտի,  պահպանության ժամկետն ընդա­
մենը 14 օր է, քանի որ արտադրության մեջ չեն կիրառվում պահ­
պանության երկարաժամկետությունն ապահովող հավելանյութեր: Ի 
դեպ, ընկերությանը կից գործում է խոշոր եղջերավոր կենդանիների 
ֆերմա, որտեղ արտադրված կաթն ամբողջությամբ օգտագործվում 
է կաթնամթերքի արտադրությունում: Կաթի մթերումն եր են կատա­
րում նաև տարածաշրջանի ֆերմերային այլ տնտեսություններից, 
ինչը նպաստում է անասնագլխաքանակի ավելացմանը, նոր ֆերմե­
րային տնտեսությունների ձևավորմանը, ինչպես նաև ֆերմերների 
եկամուտների ավելացմանը: Կարինե Ղուկասյանի կարծիքով, դա 
նպաստում  է  նաև նրան, որ մարդիկ   ունենան հանրօգուտ աշխա­
տանքով զբաղվածություն, աշխատեն և մն ան գյուղում: Նկատելի է 
նաև անասնագլխաքանակի բարելավում, նախիրները համալրվում 
են բարձր մթերատու կենդանիներով:

Նախատեսել են արտադրել նաև չրային հավելումն երով և շո­
կոլադով բուտերբրոտային կարագներ: Արտադրամասը թեև փոքր 
է, սակայն վերազինված է նորագույն տեխնոլոգիական և լաբորա­
տոր սարքավորումն երով: Աշխատանքներն ամբողջությամբ մեքե­
նայացված են՝ սկսած կաթի ջերմամշակումից մինչև փաթեթավո­
րում: «Կառա և Կարեն» ՍՊԸ  ՀՀ Լոռու մարզի միակ մանկական 
սնունդ արտադրող ձեռնարկությունն է, որի բոլոր արտադրատե­
սակները հիմն ականում բիոմթերքներ են, քանի որ պարունակում 
են լակտո և ացիդոֆիլ բակտերիաներ: Արտադրանքն առաքվում 
է նաև դպրոցներին, մանկապարտեզներին և մանկատներին, իսկ 
ամռան ամիսներին սպասարկում են նաև ճամբարներին: Ար­
տադրությունում ընդգրկված 12 աշխատողներից 8-ը կանայք են: 
Ի դեպ, Կարինե Ղուկասյանը մասնագիտությամբ բժշիկ է և գու­
ցե դա է պատճառը, որ նա առաջնահերթությունը տալիս է առողջ 
սննդի արտադրությանը: Նա միաժամանակ, որպես բժիշկ, աշ­
խատում է «Հույս Հայաստանի» բարեգործական կլինիկայում: Աշ­
խատանքային օրվա մի մասն անցկացնում է կլինիկայում, մյուս 
մասը՝ կաթնամթերքի վերամշակման արտադրամասում: «Սնն­
դամթերքի արտադրության կազմակերպումը դարձել է իմ կյանքի 
մի կարևոր մասնիկը: Անցած տարիների ընթացքում առաջ ենք 
գնացել փոքր, սակայն հաստատուն քայլերով: Թերևս ունենք ընդ­
լայման հեռանկար, քանի որ տարեցտարի արձանագրում ենք ար­
տադրության աճ: Կարևորը՝ լավատես ենք, իսկ լավատեսությունը 
փրկում է աշխարհը»,-նշում է տիկին Կարինեն:

Փորձի փոխանակման նպատակով, կին գործարարը հաճախ 
է լինում արտերկրում, ծանոթանում արտաքին աշխարհի ապրելա­
կերպին, կաթնամթերքի արտադրության կազմակերպմանը, սա­
կայն, երբևէ չի մտածել արտերկրում բնակվելու մասին, քանի որ 
սիրում է իր ծննդավայրը, իր հայրենիքն ու ընտանիքը: Իսկ նոր 
ծրագրերն ու մտահղացումն երը սպասում են իրականացման:                                          

ԳՅՈՒՂԱՏՆՏԵՍՈՒԹՅՈՒՆԸ ԻՍՐԱՅԵԼՈՒՄ
Համաշխարհային հանրության համար առաջին տարին չէ, ինչ առավել հրատապ հարց է 

դարձել մոլորակի բնակչությանը պահանջվող քանակությամբ սննդամթերքով ապահովումը: 
Որպեսզի բարձացվի գյուղատնտեսության ճյուղի արդյունավետությունը, շատ պետություններ 
առանձնացնում են հսկայական միջոցներ՝ գյուղատնտեսության զարգացման ծրագրերի իրակա­
նացման, առաջավոր տեխնոլոգիաների միջոցով վերջինիս արդիականացման, ընտրասերման և 
գենետիկայի օգնությամբ՝ արտաքին գործոնների նկատմամբ կայուն մշակաբույսերի աճեցման 
համար: Սակայն, արդիականացման գործընթացը և բերքատվության բարձրացումը նորագույն 
տեխնոլոգիաների հաշվին, մի շարք պատճառներով,  հեռավոր ապագայում է՝  սակայն, ոչ բոլոր 
պետություններում: 

Կլիմայի փոփոխությունները, որոնք նկատվում են վերջին տարիներին, բնորոշվում է ոչ տիպիկ` 
բոլոր կլիմայական գոտիների անկանոնությամբ, անհամաչափ տեղատարափներ, ջրհեղեղներ և 
անվերջանալի հորդ անձրևներ մեկ տարածքում, և անասելի երաշտ` մեկ այլ տարածքում՝ տանում է 
նրան, որ շատ երկրներ ներկայումս սննդամթերքի ներկրման մեծ անհրաժեշտություն ունեն: Իսրա­
յելն այն պետություններից մեկն է, որը գյուղատնտեսության ճյուղի արտադրությունում զբաղեցնում է 
առաջատար դիրք: Այդուհանդերձ, պտղաբուծության  զբաղեցրած հողատարածքները, պետության 
ընդհանուր տարածքում, կազմում են ընդամենը 10-15%:  Ծայրահեղ սահմանափակ հողային պա­
շարները  հարկադրել են իսրայելցիներին՝ գնալ  պտղաբուծության համար օգտագործվող հողատա­
րածքների առավելագույն օգտագործման:

Իսրայելին բնորոշ է չորային կլիման: Ջրի դեֆիցիտի խնդիրը լուծվել է ամբողջ երկրում անց­
կացված  ջրագծի միջոցով, որը  ջրամատակարարմամբ սպասարկում է առավել չորային հարավային 
տարածաշրջանները: Միաժամանակ խնդիրը կարգավորվում է նաև կոյուղաջրերի կրկնակի օգտա­
գործմամբ: Չնայած բուսաբուծության հետ կապված բոլոր բարդություններին՝ երկրում ֆերմերները 
սննդամթերքով ապահովել են  ոչ միայն երկրի բնակչությանը, այլ նաև հաջողությամբ մրցակցում են 
գյուղմթերքների արտահանման շուկայում: 

ՋԵՐՄՈՑԱՅԻՆ ՏՆՏԵՍՈՒԹՅ ՈՒՆ
Իսրայելի ջերմոցային  տնտեսութ­

յուններն աչքի են ընկնում  բարձր բեր­
քատվությամբ: Երկրում սփռված  ջեր­
մոցային տնտեսությունների ընդհանուր 
տարածքը  գերազանցում է 3 հազար հեկ­
տարը: Համեմատության համար նշենք, 
որ ջերմոցային տնտեսության ընդհանուր 
տարածքը  Ռուսաստանում կազմում է 2 
հազար, Լեհաստանում՝ 6.3 հազար, Հո­
լանդիայում՝  մինչև 10 հազար հեկտար: 
Ջերմոցային պայմաններում աճեցված 
բույսերը  տալիս են  բարձր բերք, քանի 
որ  պայմանավորված չեն բնության գոր­
ծոններով: 

Իսրայելի գյուղատնտեսական արդ­
յունաբերությունն արտադրում է ջերմոցներ, որոնք ի վիճակի են  բավարարել  ցանկացած տնտե­
սության պահանջարկը՝ սկսած փոքրաչափ ջերմատներից, ծաղկանոցներից,  քաղաքամերձ տների 
փակ լողավազաններից, վերջացրած  ամբողջապես ավտոմատացված հատուկ համակարգչային 
ծրագրով  ղեկավարվող ջերմոցներով, որոնք օգտագործվում են արդյունաբերական մասշտաբներով: 
Ջերմոցներից բացի,  ակտիվորեն արտադրվում են  բերքի խնամքի, հավաքման և պահպանման հա­
տուկ սարքավորումն եր: Ջերմոցային տնտեսությունների նախագծման ժամանակ  առանձնահատուկ 
ուշադրություն  է դարձվում  պահանջվող  հարմարավետ կլիմայական պայմանների պահպանմանը: 
Ի տարբերություն եվրոպական երկրների (այնպիսին, ինչպիսին Հոլանդիան է), որոնք օգտագործում 
են  բույսերին ցրտերից պահպանող ջերմոցներ, ֆերմերները ստիպված են բույսին պահպանել ոչ 
միայն ցրտերից, այլև՝ տապից: Ժամանակակից ջերմոցների մեծամասնությունը սարքավորված է 
հատուկ արևապաշտպան  շերտավարագույրով, իսկ մասնագիտացված ջերմապաշտպան էկրաննե­
րը, ցածր ջերմաստիճանի պարագայում, ապահովում են անհրաժեշտ միկրոկլիմայի պահպանումը: 

«ԱՊԱԳԱՅԻ» ՏԵԽՆՈԼՈԳԻԱՆԵՐ
Իսրայելում ջրային պաշարի դեֆիցիտն առաջացրել է կաթիլային ոռոգման համակարգի ներդր­

ման անհրաժեշտություն: Դրա շնորհիվ, իսրայելյան ֆերմերներին ոչ միայն հաջողվեց  նշանակալիո­
րեն փոքրացնել ոռոգման համար պահանջվող ջրի ծախսերը, այլև հասնել  բերքատվության բարձ­
րացման իրականում տպավորիչ արդյունքների: Այսօր իսրայելյան տեխնոլոգիաներն ակտիվորեն 
կիրառվում են  շատ երկրների  գյուղատնտեսության մեջ, դրանց շարքերում են ԱՄՆ-ը և Ճապոնիան: 

Իսրայելի գյուղատնտեսական ար­
տադրության արդյունավետության նշա­
նակալիորեն  բարձրացման ևս մեկ 
տեխնոլոգիա է հանդիսանում ֆերտիգա­
ցիայի  մեթոդը (բույսերին անհրաժեշտ 
հանքային  տարրերը լուծված տրվում են  
ոռոգման ջրով): Ոռոգման այդ եղանա­
կը թույլ է տալիս կարգավորել հանքա­
յին տարրերի բաղադրությունը և հասնել 
բարձր արդյունավետության:

Իսրայելում ջերմոցային տնտեսութ­
յան կազմակերպման եղանակներն իրա­
կանում կոչվում են «ապագայի» տեխնո­
լոգիաներ: 

Գոյություն ունեցող պաշարների 
արդյունավետ օգտագործումը՝ առաջա­

վոր տեխնոլոգիաների ներդրմամբ, թույլ է տվել ֆերմերներին նվաճել արտադրողականության ամե­
նաբարձր ցուցանիշներ: Հավաքված բերքը, որն աճեցվել է ջերմոցներում, տասնյակ անգամ գերա­
զանցում է բաց հողատարածքում աճեցված բերքի բերքատվության ցուցանիշներին: 

Բուսաբուծությունից բացի, ջերմոցային տնտեսությունը լայն հնարավորություն է ընձեռում ակ­
տիվորեն զարգանալ սերմն աբուծության ոլորտում, իսկ  ծաղկանոցներում զբաղվել դեկորատիվ բույ­
սերի սածիլների աճեցման գործով:

Էջի նյութերը`  Նելլի Սահակյանի 

Ծառատեսակների չորացումների պատճառները կարելի է բաժանել հիմնականում 
երեք խմբի.

1.	 Չորացումներ ինֆեկցիոն վարակիչ հիվանդությունների պատճառով
2.	 Ոչ վարակիչ չորացումներ
3.	 Չորացումներ այլ պատճառներից /վահանակրեր, արմատակերներ, կրծողներ և այլն/:

ԹԵԵՎ ՓՈՔՐ Է,  ԲԱՅՑ ԵՐԵՎԱՑՈՂ Է

1. ՔԼՈՐՈԶ
 Հիմն ականում քլորոզի պատճառը ոչ թե հողում 

երկաթի պակասն է, այլ մեր հանրապետությունում 
հատկապես  հողի բարձր կարբոնատությունը, որի 
պատճառով երկաթը հայտնվում է բույսի համար ան­
մատչելի վիճակում: Այս դեպքում երկաթի ներմուծումը 
հողին չի բարելավում բույսի վիճակը: Անհրաժեշտ է 
հողը «թթվեցնել»: Պտղատուների «երկաթային» քլորո­
զին բնորոշ է տերևների գունաթափվելր, սպիտակելը 
կամ ավելի հաճախ դեղնելը՝ առավել հաճախ բույսի 
գագաթնային մասում: Ուժեղ քլորոզի դեպքում կարող 
են դեղնել բոլոր տերևները: Հետագայում դրանք կա­
րող են չորանալ և թափվել: Կանաչ գույնի պահպանու­
մը կենտրոնական ջղի մոտ քլորոզին բնորոշ հատկա­
նիշն է: Կարբոնատային հողերում որոշիչ դերը, քլորո­
զի առաջացման գործում, պայմանավորված է հողում 
ածխաթթվային կալցիումի պարունակությամբ, որը 
չեզոքացնում է արմատի կողմից արտադրվող թթու ար­
տազատուկները և խոչընդոտում կարբոնատային հո­
ղերում երկաթի ձևափոխումը հողում լուծելի վիճակի, 
դադարում է քլորոֆիլի առաջացումը: Շատ կարևոր է 
բույսի արմատային համակարգի արտազատած թթու­
ների՝ ինչպես որակը, այնպես էլ՝  քանակը: «Երկաթա­
յին» քլորոզով հիվանդ ծառերի բուժման նպատակով, 
ծառի բնի շրջակայքում 50-60 սմ շառավղով, 25-30 սմ 
խորությամբ հող մտցնել աղացած ծծումբ: Այս գործո­
ղությունը հողում եղած անմատչելի երկաթի միացութ­
յունները դարձնում է մատչելի: Քլորոզով հիվանդ բույ­
սերը վաղ գարնանը,  մինչև բողբոջների ուռչելը, սրսկել 
երկաթարջասպի 10 %-անոց լուծույթով, ամռանը՝ վեգե­
տացիայի ընթացքում, 0.1-0.2% նույն լուծույթով: Ցան­
կալի է աղացած ծծումբի հետ միասին հող մտցնել նաև 
երկաթի արջասպ կամ գոնե երկաթի խարտուք, յուրա­
քանչյուր մեծահասակ ծառին՝  400-600 գրամի չափով:

Քլորոզ կարող է առաջանալ նաև այլ պատճառնե­
րից, օրինակ՝ գրունտային ջրերի բարձր մակարդակից, 
ազոտի պակասից: Ազոտի պակասի դեպքում առա­
ջին հերթին դեղնում են ծառի հիմքին մոտ տերևներն 
ու շիվերը: Բույսի աճը դանդաղում է, շիվերը կորցնում 
են իրենց էլաստիկությունը, ընդունում են մի տեսակ 
կարմրավուն կամ գորշավուն երանգ: Կարևոր է նաև 
բույսերի համալիր պարարտացումը՝ ինչպես հանքա­
յին, այնպես էլ՝ օրգանական պարարտանյութերով: 
Սակայն, ոչ հավասարակշռված պարարտացման, ազո­
տային պարարտանյութերի, թարմ գոմաղբի ավելցուկը 
նույնպես քլորոզի պատճառ է դառնում:

2. ՄՈՆԻԼՅՈԶ
 (մոնիլյալ այրվածք, մոխրագույն պտղափտում)

 Հարուցիչը սունկ է`  Monilia cinarea:  Հիվանդութ­
յունը տարածված է ամենուրեք, սակայն առավել մեծ 
վնաս է պատճառում Տավուշի մարզում: Հիվանդության 
զարգացմանը նպաստում են գարնանը, ծաղկման ժա­
մանակ՝ սառը, խոնավ եղանակը, բարձր խոնավութ­
յունը՝ հատկապես մառախլապատ եղանակը:

Մոնիլյոզով վարակվում են ծաղիկները, շվերը, 
պտուղները: Ըստ արտահայտման բնույթի՝ տարածված 
են երկու հիմն ական ձև՝ մոնիլյալ այրվածք և մոխրա­
գույն պտղափտում: Մոնիլյալ այրվածքը հիվանդութ­
յան գարնանային ձևն է, արտահայտվում է ծաղիկնե­
րի հանկարծակի գորշացմամբ ու չորացմամբ, որին 
հաջորդում է տերևների, միամյա շվերի, երիտասարդ 
պտղաշվերի թառամումն ու չորացումը: Հիվանդության 
արտահայտման ձևը շատ նման է ցրտահարվածի, այր­
վածի, այստեղից էլ առաջացել է անվանումը:

Հիվանդության արտահայտման երկրորդ ձևը՝ 
մոխրագույն տպղափտումն է (այս ձևը կարող է առա­
ջացնել նաև Monilia fructigena սունկը), որը սկսվում է 
պտղի վրա ոչ մեծ, մուգ բծի ձևով, այն արագ մեծա­
նալով, ընդգրկում է ամբողջ պտուղը՝ մակերեսին առա­
ջացնելով բազմաթիվ մանր, ցրված կամ իրար միացած 
մոխրագույն բծեր:

Պտուղների վարակվածության գործում մեծ նշա­

նակություն ունի պտղի մեխանիկական վնասվածութ­
յունը, այս առումով էլ պտղափտումը ավելի մեծ վնաս 
է պատճառում այն այգիներում, որտեղ տարածված են 
կազարկան, պտղակերները և այլ վնասատուներ: Հա­
ճախ վարակը տարածվում է առողջ և հիվանդ պտուղ­
ների շփման միջոցով: Կարկտահարությունը ևս մեծաց­
նում է հիվանդության տարածման հնարավորությունն 
ու հավանականությունը:

Պայքարի միջոցառումն երը
Անհրաժեշտ է վերացնել վարակի աղբյուրները, 

հավաքել, այգուց հանել և ոչնչացնել հիվանդ, մումի­
ֆիկացած պտուղները, ծաղկումից մոտ մեկ ամիս անց, 
կտրել, այգուց հեռացնել և այրել վարակված ընձյուղ­
ները: Աշնանը, տերևաթափից հետո (նոյեմբերի 20-ից-
30-ը) կամ գարնանը, մինչև բողբոջների ուռչելը, սրսկել 
բորդոյան հեղուկի 3 %-ոց լուծույթով կամ հետևյալ 
պատրաստուկներից որևիցե մեկով. պղնձարջասպի 
2 %-ոց, պղնձի օքսիքլորիդի 0.1 %, կուպրոկսատի 0.5  
% լուծույթներով: Վեգետացիայի րնթացքում կարելի է 
սրսկել էուպարենի 0.2 %, ռովրալի 0.15 % լուծույթնե­
րով: Վերջին սրսկումը կատարել բերքահավաքից 30 
օր առաջ: Պտղափտման դեմ արդյունավետ են նաև վե­
գետացիայի ընթացքում տոպազի 0.02 % և ֆունդազոլի 
0. 2% լուծույթներով սրսկումն երը:

3. ՑԻՏՈՍՊՈՐԻՈԶ ԿԱՄ ՎԱՐԱԿԻՉ ՉՈՐԱՑՈՒՄ
 Հարուցիչը սունկ է (Cytospora rubescens և Cytospora 

leucostonia Fr.): Հանրապետությունում տարածված հի­
վանդություն է, առանձնապես մեծ վնաս է հասցնում    
ծիրանենու և դեղձենու  երիտասարդ տնկարկներին, 
որոնք երբեմն չորանում են ցիտոսպորոզից: Ճյուղե­
րի չորացումը և մահանալը, սովորաբար, նկատվում 
է գարնանը կամ ամռան առաջին կեսին: Եթե ծառե­
րի մահանալը սկսվում է մինչև տերևային բողբոջների 
առաջանալը, ապա նկատվում է բողբոջների գորշա­
ցում և ոլորում, որոնք չորանում և երկար ժամանակ 
մնում են ծառի մահացած ճյուղերի վրա: Եթե չորա­
ցումը նկատվում է տերևաբողբոջների բացվելուց հե­
տո, առաջանում են մանր, կլորավուն, մի տեսակ նվազ 
տերևներ: Չոր, տաք եղանակ հաստատվելուց հետո 
(մայիսի վերջ, հունիսի սկիզբ), այդպիսի տերևները 3-4 
օրում թառամում, չորանում են, սակայն չեն կորցնում 

իրենց կանաչ գունավորումը և երկար ժամանակ մնում 
են ծառի վրա: ճյուղերի կամ ծառի այդպիսի արագ չո­
րացումն ու մահը պայմանավորված են բնի նեկրոզով, 
ջրատար անոթների խցանմամբ: Եթե նեկրոզը բնի մի 
մասով, մի կողմով է, ապա չորացումը կարող է ձգձգվել 
3-5 տարով:

Ցիտոսպորոզին բնորոշ ախտանիշները կմախքա­
յին ճյուղերի վրա, խոշոր երկարավուն, երբեմն՝ մինչև 
75 սմ խեժ արտադրող վերքերն են: Այդ վնասվածքնե­
րում կեղևը և լուբային շերտը չորանում է: Մահացած 
կեղևի և լուբի տակ վնասվում է նաև փայտանյութը: Ցի­
տոսպորոզով վարակվում են այս կամ այն պատճառով 
թուլացած, հյուծված ծառերը, որոնք ունեն մեխանիկա­
կան վնասվածքներ: Վարակմանը նպաստում են նաև 
մոնիլյոզը, ծակոտկեն բծավորությունը, վնասվածքնե­
րով վարակվելը, արևի և ցրտահարության առաջաց­
րած վերքերը և այլն: Ծառերի վարակվելը տեղի է ունե­
նում խոնավ եղանակին, հիմն ականում՝ աշնանը կամ 
գարնանը, բույսի հանգստի շրջանում:

Պայքարի միջոցառումն երը
Կարևորվում են նախազգուշական միջոցառումն ե­

րը, որոնք ուղղված են ծառի դիմացկունությունը բարձ­
րացնելուն, տվյալ տարածաշրջանին համապատաս­
խան սորտերի ճիշտ ընտրությանը, ծառերի պաշտպա­
նումը արևահարումից և ցրտահարումից, մոնիլյոզից, 
վնասվածքներից: Այս կամ այն պատճառով առաջա­
ցած վերքերը ժամանակին բուժել այգու քսուկով, բոլոր 
չորացած ճյուղերը մինչև աշուն հեռացնել այգուց և այ­
րել: Աշնանը կամ գարնանր կատարել սրսկում բորդո­
յան հեղուկի 3 %-անոց կամ կուպրոկսատի ֆունկուրա­
նի 0.5 %-անոց լուծույթով: Կատարել ճիշտ պարարտա­
ցում՝ ազոտական, կալիումական և ֆոսֆորական պա­
րարտանյութերով: Գարնանը ծառի բները անպայման 
սպիտակեցնել կրակաթի 20%-անոց  լուծույթով, ավե­
լացնել նաև  1  բահի չափ թարմ գոմաղբ կամ կավահող:

Ալֆրեդ Գրիգորյան
կենսաբանական գիտությունների թեկնածու

Ենոքավանը հայտնի է ոչ միայն հանրապետության, այլև նրա սահ
մաններից դուրս՝ զբոսաշրջության զարգացման առումով: Այս տարի 
ամենաշատ զբոսաշրջիկ հանրապետությունում այցելել է հենց այս 
փոքր համայնք, որտեղ գտնվում է §Ապագա տուր¦ հանգստյան գոտին: 
Օրերս էլ Ֆրանսիայի Վիլքրոզ քույր համայնքի ներկայացուցիչները` 
ղեկավար Ռոլանդ Բարբիսի գլխավորությամբ, այցելել էին Ենոքավան 
համայնք` համագործակցելու տարածքում արտակարգ իրավիճակների 
ամրապնդման, ինչպես նաև փրկարար խումբ հիմնելու առաքելության 
նպատակով: Շուրջ 537 բնակիչ ունեցող այս համայնքում հիմնականում 
զբաղվում են անասնապահությամբ:

Գյուղում առկա է 441 խոշոր եղջերավոր, 456 ոչխար և այծ, 1874 
թռչուն և 105 մեղվաընտանիք: Այստեղ դեռ  հիշում են վաղեմի ժամա
նակներից սրբորեն պահպանվող անասնապահի տոնը, որը նշվում է օգոստոսի 1-ից հետո առաջին կիրակի 
օրը:Համայնքում բավականին հեղինակություն է վայելում Օնիկ Օրդինյանը, ով մշակում է 3 հա օրգանիկ 
այգի: Սեզոնում 10 աշխատատեղ է ստեղծվում, իսկ իրացման խնդիր չկա, այն իր վրա է վերցրել §Թամարա 
Ֆրութ¦ կազմակերպությունը:

Համայնքապետարանի աշխատակից Արթուր Օրդինյանը կարծում է, որ թեև փոքր համայնք են, բայց 
լուրջ աշխատանքներ են կատարել:Օքսֆամի աջակցությամբ, 3 տարի առաջ ստեղծել են նաև ջերմատնային 
տնտեսություն, որն արդեն ճանաչված է լոլիկի և պղպեղի բարձրորակ բերքի արտադրությամբ:

Կոոպերատիվի ղեկավար Վոլոդյա Փաշինյանն իր հոգատարությամբ ջանում է միշտ անվտանգ և էկոլո
գիապես մաքուր սննդով ապահովել տարածաշրջանի բնակչությանը: ԳԱՄԿ-ի աշխատակից Խաժակ Բաղ
դասարյանը տեղում բաժանեց օրգանիկ գյուղատնտեսությանը վերաբերող տեղեկատվական թերթիկներ և 
§Ֆերմեր¦ թերթի հերթական համարը, որտեղ ևս, §Օրգանական գյուղատնտեսության աջակցության նա
խաձեռնություն փոքր ֆերերներին¦ ծրագրի շրջանակներում, զետեղված էր տեղեկատվություն: Ենոքա
վանն իր գոյության տարիներին միշտ էլ աչքի ընկնող գյուղ է եղել:

Բնակիչներն առանձնանում են իրենց աշխատասիրությամբ, ճշմարտախոսությամբ և  հյուրասիրութ
յամբ: Ու ինչպես ժողովուրդն է ասում` փոքր են, բայց երևացող են:

Տ. Նազինյան
Տավուշի ԳԱՄԿ

Հարգելի  քաղաքացիներ,
Տեղեկացնում ենք, որ Գյուղատնտեսական հանրագի

տարան ձեռք բերելու համար կարող եք զանգահարել 
011 52 48 34  հեռախոսահամարով:
Հանրագիտարաններն առկա են նաև Գյուղատնտե

սության աջակցության մարզային կենտրոններում, ինչպես 
նաև՝ «Նոյան Տապան» և «Բուկինիստ» գրատներում:

Ð²Úî²ð²ðàôÂÚàôÜÜºð

ՁԿԱՆ ՅՈՒՂԻ ՕԳՏԱԿԱՐ ՀԱՏԿՈՒԹՅՈՒՆՆԵՐԸ
Շատերը խուսափում են ձկան յուղ օգտագոր­

ծելուց՝ դրա տհաճ հոտի պատճառով, սակայն այն 
ունի մի շարք օգտակար հատկություններ, որոնք 
հնարավոր չէ ստանալ այլ մթերքներից: 

Ձկան յուղն օգնում է բուժել այնպիսի հիվանդութ­
յուններ, ինչպիսիք են` սրտի հիվանդությունը, բարձր 
խոլեստերինը, ընկճախտը, անհանգստությունը, հի­
պերակտիվության և ուշադրության և հիպերակտի­
վության պակասի ախտանիշը (AHDH), ցածր իմունա­
յին համակարգը, քաղցկեղը, շաքարախտը, բորբոքա­
յին պրոցեսները, արթրիտը, աղիների բորբոքվածութ­
յան հիվանդությունը (IBD), ՁԻԱՀ-ը, աչքերի հիվան­
դությունները, խոցը: Այն օգնում է նաև քաշն իջեցնել, 
հղիության, մաշկի խնամքի` հատկապես բշտիկներից 
և փսորիազից ազատվելու համար: Ձկան յուղի առող­
ջական   հատկությունները պայմանավորված են մի 
շարք՝ օմեգա 3 ճարպաթթուների առկայությամբ: 
Հետևյալ ձկները կարող են լինել ձկան յուղի աղբյուր` 
սկումբրիա, ծիածանափայլ իշխան, լճի իշխան, պալ­
տուս, սելդ, լավրակ, սարդինա, ոստրե, թրաձուկ, թյու­
նոս, թյուրբո և սաղմոն: Սրանցից ամենաշատ օգտա­
գործվողն են թյունոսը, թյուրբոն, սարդինան, իշխանը 
և սաղմոնը: Ձկան յուղի որակը կախված է նրանից, թե 
որ տեսակի ձկից են այն ստանում:

Կլինիկական փորձարկումն երը ցույց են տվել, 
որ օմեգա 3-ն արդյունավետ է սրտանոթային հի­
վանդությունները կանխելու համար: Ձկան յուղը օմե­
գա 3-ի հիմն ական աղբյուրն է, ուստի նվազեցնում է 
սրտանոթային հիվանդությունների և առիթմիայի 
վտանգը: Այն նաև նվազեցնում է վատ խոլեստերինի 
և ավելացնում լավ խոլեստերինի մակարդակը: Ձկան 
յուղը կանխում է տրիգլիցերիդների կուտակումն երը և 
կրճատում դրանց հավելյալ քանակը: Ապացուցված է, 
որ ձկան յուղը կանխում է աթերոսկլերոզը: Այսպիսով, 
օրական ընդունելով ձկան յուղ՝ կարող եք հեռու մնալ 
սրտի ինֆարկտից: Հարավային Ավստրալիայի հա­
մալսարանի պրոֆեսոր Փիթր Հոուն ցույց է տվել, որ 
ձկան յուղն արդյունավետ է դարձնում քաշը իջեցնելու 
համար նախատեսված վարժությունները:

Ձկան յուղ ընդունած և նիհարել ցանկացող կա­
մավորները համեմատաբար քաշի իջեցման ավելի 
լավ արդյունք էին ցույց տվել, քան՝ նրանք, ովքեր հրա­
ժարվել էին ձկան յուղից: Վարժության հետ համակց­
ված այն դրական ազդեցություն էր թողել մարմն ի կա­
ռուցվածքի վրա:

Ձկան յուղի կանոնավոր օգտագործումը կարգա­
վորում է իմունային համակարգը, որի արդյունքում էլ 
կարելի է խուսափել հազից, հարբուխից և գրիպից: 

Ձկան յուղը   բարենպաստ ազդեցություն է թող­
նում գայլախտով տառապող հիվանդների վրա: Գայ­
լախտը մի հիվանդություն է, որը բնորոշվում է իմունա­
յին համակարգի խախտման հետևանքով օրգանների 
և հյուսվածքների վնասվելով: 

Հիշեցնենք, որ ձկան յուղն օգնում է իջեցնել տեն­
դը, մաշկի ցանը և հոգնածությունը:

Ձուկն արդյունավետ դեղամիջոց է արյան և հյուս­
վածքների բորբոքային գործընթացին վերջ դնելու հա­
մար: Ձկան յուղը բուժում է ստամոքսաղիքային խան­
գարումն երը, բարակ և հաստ աղիների բորբոքային 
հիվանդությունը, բուժում է արթրիտն ու հոդատապը:

Ձկան յուղը կարգավորում է տրամադրությունը և 
բուժում դեպրեսիոն հոգեկան խանգարումն երը: Ապա­
ցուցված է, որ այն երկրներում, որտեղ մարդիկ ամեն 
օր ձուկ են ուտում, քիչ հակվածություն ունեն դեպրե­
սիաների նկատմամբ: Այն օգնում է նաև  տեսողութ­
յանը:

Լավացնում է չոր և թերություններով մաշկի վիճա­
կը` դարձնելով այն փայլուն և հարթ:  Ձկան յուղի մեջ 
առկա ճարպաթթուները  նվազեցնում են  մաշկի խո­
նավության կորուստը: Օգնում է ենթաստամոքսային 
գեղձի քաղցկեղով տառապողներին: Այն օգտակար 
է նաև հիպերլիպիդեմիայով (hyperlipidemia) հիվանդ­
ների համար: Հիշեցնենք, որ այդ հիվանդությունից է 
սկսում զարգանալ ենթաստամոքսային գեղձի քաղց­
կեղը:

Ձկան յուղի անսահմանափակ   օգտագործումը 
կարող է հանգեցնել ալերգիկ և կողմն ակի երևույթ­
ների, ուստի անհրաժեշտ է այն ընդունելուց առաջ 
խորհրդակցել համապատասխան բժշկի հետ: Անհ­
րաժեշտ է իմանալ, որ մեծ քանակությամբ ձողաձկան 
լյարդի յուղի ընդունումը կարող է հանգեցնել վիտա­
մինային թունավորման: Ձկան յուղն օքսիդացման է 
ենթարկվում, որի հետևանքով առաջանում են ազատ 
ռադիկալներ: Վիտամին E-ն օգնում է, որպեսզի այդ 
ռադիկալները չգոյանան: 

Չափից շատ ձկան յուղի օգտագործումը նպաս­
տում է մեր օրգանիզմում վիտամին E-ի կրճատմանը:

Լիլիթ Գասպարյան

 «Ընձառյուծի խնամակալների 
ցանց» նախագիծ

Կովկասյան ընձառյուծի պահպանության ծրագ­
րի շրջանակներում, Բնության համաշխարհային 
հիմն ադրամը սկսում է «Ընձառյուծի խնամակալ­
ների ցանց» նախագիծը, որի նպատակն է՝ միավո­
րել հասարակությանը, միջազգային կառույցներին, 
մասնավոր և պետական հատվածին՝ ընձառյուծի 
և նրա որս հանդիսացող տեսակների (բեզոարյան 
այծ, հայկական մուֆլոն, այծյամ և այլն) պահպա­
նության մեխանիզմն երը  հզորացնելու նպատակով:

Արդեն իսկ ընձառյուծի ապրելավայրերի հարա­
կից համայնքներից ընտրվել են բնասերներ, որոնք 
ընձառյուծի ապրելավայր հանդիսացող տարածքնե­
րում իրականացնելու են ինտենսիվ մշտադիտարկում­
ներ ու դաշտային հետազոտություններ՝ կենդանիների 
պահպանության մակարդակը բարձրացնելու համար: 
Խնամակալների համար կազմակերպվել են ուսուցո­
ղական տեսական և գործնական դասընթացներ, ինչ­
պես նաև տրամադրվել են դաշտային հետազոտութ­
յունների համար անհրաժեշտ սարքավորումն եր:

Մեկնարկել են նաև կրթական միջոցառումն եր, 
որոնք նպատակ ունեն հանրությանը ներկայացնել ըն­
ձառյուծի դերն ու նշանակությունը Հայաստանի վայրի 
բնության համար, ինչպես նաև նրա վտանգման հիմ­
նական գործոնները:   2002 թ.-ից սկսած, Բնության 
համաշխարհային հիմն ադրամը Հայաստանում իրա­
կանացնում է այս կենդանատեսակի պահպանման 
ծրագիրը, ինչի շնորհիվ կենդանին ոչ միայն վերա­
դարձել է Հայաստան, այլ նաև գրանցել աճի դրական 
միտում: Կովկասյան ընձառյուծի ծրագրի համակար­
գող Արսեն Գասպարյանը նշում է. «Ծրագրի հաջորդ 
փուլը կներառի համագործացության հաստատում և 
ջանքերի միավորում՝ կրթական հաստատություննե­
րի, մասնավոր հատվածի և միջազգային կառույցների 
հետ, ինչպես նաև կլինեն տարաբնույթ միջոցառում­
ներ՝ մրցույթներ, ցուցահանդեսներ՝ ուղղված հան­
րության իրազեկվածության մակարդակի բարձրաց­
մանը: Ընձառյուծը Հայաստանի և հայոց հզորության 
խորհրդանիշերից մեկն է: Նույնիսկ հնադարյան զար­
դաքանդակների վրա հայտնաբերվել են ընձառյու­
ծի պատկերներ: Այն խորհրդանշում է իմաստություն, 
վտանգավոր պայմաններում գոյատևելու ունակութ­
յուն: Եվ եթե հաշվի առնենք այն փաստը, որ ընձառ­
յուծը հայկական կենդանական աշխարհի արքան է, 
ապա փրկելով ընձառյուծին` մենք փրկում ենք նաև իր 
թագավորությունը, այսինքն հայկական զարմանահ­
րաշ ու հարուստ բնությունը»:

www.armenia.panda.org


